
Mamosîayêî hêja: fefe;
Eve yekem care babetê wanêt ola êzidyan bo qutabîyêt sere- 
tayî bête berhev kirin u çapkirin.Her çend di salêt çilan da u 
heta sala 1963 li qutabxanêt Iraqî wanêt ola êzidyan di hate 
xundin u hindek micêwr u qewl zana wane di gotin lê ne bi vî 
rengî bû. Bê kitêb u bê nivîsandin her yekî ji cem xo tiştek di 
got. Ewêt wane jî di gotin ne di xundewar bûn.

Her çawa bit ew derfete jî hingî ji dest ço, niha li vî parçê Kur- 
distana azad ta radeyekî me dît derfetek baş hatîye pêşe vê 
valayê pir bikîn. u nawerokekî li gor zanîna xo bo qutabîyan 
darêjîn bo her şeş pola wek piroje.

Bê guman dê layenêt sist têda hebin çî ji layê nawerokî ve 
yan jî rêkxistina babeta eve sal u nîve me çab nekir belkî de- 
stê me u kesêt şareza li vi biwarî nexasme rêberêt ola êzid- 
yan bigehte hev.

Her çend ew jî çî Mîrê Şêxa u çî Babê Şêx u dîndarêt me aga- 
darî vî pirojeyne u ev hingave pîroz kirîne. Lê me di xiwast 
serncêt xo ji mera bêjin, diyare bi asanî destê me na gehte 
hev lewa ji neyê ji koseyê.

Sebaret xala duwê ankû rêkxistina babeta, çaverênî serincêt

mamostayêt wanbêiîn ji mera binvîsin da li çapêt bêt da raçav 
keyn.

Bo pola yek u dû u sêyî seretayî her mamostay dê kîtêb hebit.

Lê pola çar u pênc u şeş di vêt her qutabîyek kitêbek hebit, u 
heke qewlek yan beytek ye dirêj bitin hemûyê pê ne dete ji 
ber kirin belê di vêt hemûkê ji wan ra bixûnin u bi kêmasî wa- 
taya qewlî yan beytê bizanin evê çendê jî ji çend layave sûd 
heye.

Lê di vêt her qewlekî- beytekê çend sebeqa jê ji ber ken.Wê 
çendê jî dê bêjîn : ku me hewl daye êzidyatîyê bi kurtî bi qu- 
tabîyêt xo bidîn nasîn.

Lê yê bi vêt pîtir zanyarîya li vê biwarê peydaket di karit bizi- 
virte çendeha kitêba ku di van salada li ser ola êzidyan hatîn 
çapkirin. Ji bilî têkistêt di govar u rojnamada hatin çapkinin ji 
layê danerê vê kitêbê u hêjayan D. Xalîl Cindî u Ido Babe Şêx 
u Bedel Feqîr he cî u çendekêt dî.

i . Daner
i

12-8-1994

NAVEROKE POLA EKE

Waneya êkê

Êzidî miletekî xudê perêse:
1- Xudê êke yî bê şirîke u bê heval.
2- Her ewe, her ewe. ne xuwarine ne xewe,
şehda dînê min bi navê Xudê u Tawsî Melek di bit rewe,
3- Amîn amîn, tebarek el dîn, ellah ehsen el xaleqîn.

Waneya duwê

Heft Milyaket :
Xudê dilovan heft Milyaket ji nûra xo afirandin ku evene: 
Izrayîl, Cibrayîl, Mikayîl. Dirdayîl. Şemqayîl, Ezazîl u Israfîl.

Ewin heft Melekêt kibîr
berî xasa çendî bedîl
çon u hizreta wan Melkê Celîl.

Waneya sêyê

Laliş:
Padşaye u her çar yare,
li merkebê di bûn siware.
li laliş sekinîn got: heq eve ware.
Laliş cihê pîrozê me êzidya, Kanya Sipî u Zimzim u Qub u Aqi- 
dêt çendeha xas u babçakêt me êzidya nexasmet Şîxadi u 
Hesinmeman u Şêşims (H.T.D) lê hene.

Waneya çarê

Qublet:
my A 5 4nJ VKW

Qublet el bidor (ankû Roj) qubleta meye, 
Zimzim heca meye, Kanya Sipî mora meye, 
Şêşims meferê meye.

Waneya pêncê

Ferz:
Şêx fere u Pîr nîşane,
Hosta u Merebî şuhbetî wane,
Ferza birê axretê ferzeke girane.
Êzidî di pekhatîne ji sê çîna: Şêx u Pîr u Mirîd ,eve kur li dû 
babê ye.
Her êzidyekî di vêt Şêx u Pîr u Hosta u Merebî u birayê (yan 
xuşka) axretê hebit.

Waneya şeşê

Çîn:
Êzidî di pêkhatîne ji sê çîna:
Şêx u Pîr u Mirîd. eve jî kûr li dû Babêye û her êkî Şêx u Pîrêt 
xo hene çî Şêx, bit pîr yan jî mirîd.

Waneya heft

Qedrê day u baba:
Yê qedrê day u baba bigrit qedrê Xudê girt.
Basê dilovanîya day u baba bête kirin.

U JbföX' 5 ■;■- ■ U SEX .EdsbHUy E'û

.EsErH h' '0 T ■-h arnişsS u fîBTnwrnnnnT ■

Waneya heşt

Tok u berat:
Tok yan jî girîvan anku bi hevra girêday, kirasê qewarti 
xuşka axretê yan jî dayik di feslînit, girîvan êke ji nîşanêt n 
êzidya.
Berat: ewe ji axa lalişa pîroz u ava Kanya Spî ye vestiray u 
hincî mazyekê ye dê basê pîrozya beratê ête kirin.

Waneya neh

Bisk girtin:
Her zarokekî me êzidya berî day u babê wî serê wî bi teraşin 
di vêt Şêxê wî yan Pîrê wî biska wî bigrit u du’aya biskê bêjit u 
bi vê çendê fitoyê xo ji day u babê zarokî werdigirt u zarokî jî 
xelat di ket.

Waneya deh

Du’ayêt Êzidya:
Em rojê van du’aya di keyn :
Du'aya fecrê, Du’aya sibeykê,
Du’aya hêvarî u şehda dînî.
Di gel rojhilatî her êzidyek di vêt ji xew rabit dest U çavêt xo 
temîz bi ket Pişta xo girê det u / bi / pêçkêt pêxiwas berê xo 
bidete rojhilatî u dest li ser destî u Pişta xo bi çemînit u du’aya 
xo bi ket.
Paşî du'aya sibeykê her bi vî terzî,
Her hosa hêvarî berî rojava xo bi terzê serî berhev bi ket u 
berê xo bidet rojava du’aya xo biket, ber binvit jî şehda dînê 
xo di det.

NAVEROKÊ POLA DÛ

Waneya êkê 
Êzî:
Êzî naveke ji navêt Xudê, di qewlêt me da hatîye:
Siltanê Êzî bi xo padşaye
hezar u êk nav li xo danaye
navê mezin her Xudaye
Siltanê êzî di zane li behra çend keşkûl ave.
Ev dinyaye li ba wî se’et u gave.
Ewî Hewa kire bûk Adem kire zave

Waneya duwê
Cejnêt Êzidya:
Me çendeha cejn u îd hene ji Wfen:

1- Cejna sersalê
Ku di kefte çarşem buya êkê ji meha nîsana şerqî, eve cej- 
neke gelek kevne, hîka li vê cejnê rengawreng di ken u 
kulîlkêt nîsanê bi serederêt xanyêt mala vedken.

2- Cejna çilê havînê:
Şkestîyêt xudê li nav êzidya çil roja bi rojî di bin, êzidî sê roja 
di çine laliş u kotaya çiley di kene cejin, ji 31/7 heta 2/8 ber 
dewam di bit eve bi hijmartina zayînî, lê em bi hijmartina şerqî 
di hijmêrîn ku di kefte(18-19-20)meha tîrmehê ji her sal.

Waneya sê

3- Cejna Cemayê:
Dîsan vê cejnê li Lalişê di ken, her êzidyekî bikarit di vêt bête 
cejnê kû heft rojin ji 23/9 heta 30 wê mehê bi hijmartiria 
şerqî.Perya siwar di ken, qebaxê di ken, berî siwar di ken, u 
semayê di kêşin.

4- Cejna rojîyêt Êzî:
Em êzidî sê roja bi rojî di bin: sêşembû, çarşembû u 
pênşembûyê ji heftîya êkê ji meha kanûna êkê rojîne u înîyê 
cejne.

Warieya çar

5- Cejna Bêlindê:
Eve jî cejneka gelek kevne di kefte roja 25 kanûna êkê bi hij- 
martina şerqî. Li vê cejnê xewlêrê di pêjin, li hêvara cejnê lêk 
vedken ka dê di para kê da kevit. Zadî bi xêra mirîyêt xo di ken 
u di çine ser zehmana. Her hosa gurka gay jî di ken ku dîsan 
rê u rismêt kevnin di nav me da u cejna cotyarîye.

6- Cejna Çilê Zivistanê
Dîsan dîndar u şikestîyêt xudê çil rojî bi rojî di bin u paşî cejne 
kû di kefte 20 meha kanûna dûyê ya şerqî.

Waneya pênc

7-Cejna Xidir Liyas:
Her çiyê navê wî xidir yan Liyas bit sê roja li ser xatira Xidir 
Liyas u Xidir Nebî bo Xudê sê roja bi rojî di bin u tev ezidî roja 
dimaykê bi rojî di bin, dûşembû, sêşembû u çarşembû rojîne u

pêncşembûya êkê ji meha sibatê cejine. Roja dûyê ji rojya qe- 
latka çê diken u roja dî di bene aşî di kene pêxûn, roja cejnê 
çelxûsê lê di nên.

8-Cejna Qurbanê:
Ev cejne li ser xatira Birayim Xelîl babê pêxmberaye, her ma- 
lek di vêt serbira xo hebit. Ev cejne di gerêt bi hijmartina hey- 
vê ye, her sal deh roja pêşve di çiî.

Waneya şeş

Neqla nan u mastî:
Li piştî cejna sersalê, di vêt her malek nan u mastê xo bi ava 
Kanîya Spî nûjen ket.
Vêca her rojekê malêt gundekî - yan çend gunda - nan u mas- 
tê xo li mala micêwrê gundî komdiken. Paşî xêra xo di bene 
Lalişê u hêvênê xo nûjen di ken.
Her hosa di vêt salê carekê li werzê payizê her malek hindek 
bizrî bi xêr bibene. Lalişê bo gurî kirn u hilkirna çirayêt xasêt 
gelîye Lalişê her hosa basê Qola jî bête kirin, çawa bo Şîlana 
mala ŞîxAdî Qola di înan.

Waneya heft

Tiwafêt Êzidya:
Piştî cejna sersalê tiwafêt gunda dest pê dikin, Ev tiwafne ge- 
lek di kevnin, eve cejnêt gundane, her gundekî tiwafa xo heye, 
Li ber xasê gundî tiwafa xo bi keyf u xoşî di ken.

y 9

Waneya heşt 
Hindek kiryarêt baş:
1 -Paqijî: Êzidî gelek pûtê bi paqijyê di ken u di bêjin: (Paqijî 
ji îmanê ye)

2- Rastî: Rê bi rastîyê di bit xuya.
Rastî rê ya Xudêye. ; q
Şiva rastîye li nav çavê birê axretê bide. Vêca êzidî di bêjin; 
derewîn dijminê Xudê ye

3- Tifaq u tebayî: Êzidî di bêjin: Tifaq serê hemuyê ye. 
Çome dîwana wî Padşayî
min lê dîtin xoşî u şayî
serê hemuyê tifaq u tebayî. ;
Şêx Fexir gotîye: min ji tifaqê şerme. Bira kire tebay biray çiya 
dana liser çiyay.

Waneye neh

Hindek tiştêt guneh u nel rêz li cem êzidya:

1- Nabit êzidî ji pêrve bi mîzit, yan bi agirî ve yan di Kanîya 
avê da bi mîzit.
2- Nabit êzidî kifrya biket.

3- Nabit êzidî jinbira xo, jinmama xo, jinxala xo, xaleta xo,
meta xo li xo mare bi ket. •
4- Nabit êzidî ji dînekî dî jinê bînit, her hosa nabit jin û jinxi- 
wazî di nêva şêx u pîr u mirîda da hebit.
5- Nabit êzidî tifkete kesê beramberî xo, yan jî bi kerb u kîn tif- 
kete agirî, avê u axê çinku mayê xêr u bereketêne.
6- êzidîyê ney sunet kirî nabit serbirê bi kujit, her hosa zarokê 
ney sunet kirî heke mir di vêt berî veşêrin sunet ken da helal 
bit.

9

NAVEROKE POLA SE

Waneya êkê

Du’ayêt êzi dyan :-Her êzidyek di vêt rojê van 
Du’aya biket:

A- Du’aya spêdê:
Sibê zû di gel rojhilatî di vêt dest u çavêt xc bişot u pişta xo gi- 
rêdet u bi pêçkêt pêxiwas dest li ser Gêstî u pîşt çemandî u 
berê xo bidete rojê... u dest bi du’aya xo biket bi vî rengê xi- 
warê:

Du’aya ya Sibeykê

( Pişka êkê )
Amîn amîn
Tebarekeddîn
Ellah ehsenul xaliqîn
Bi hîmeta Şemsedîn
Fexredîn
Sicadîn
Nasirdîn
Babadîn
Şeşemse qewetadîn
Siltan ŞexAdî tace li ewellîn heta axirîn
Heq hemd li ellah ya rebil aalemîn Xêra bide şera wergerîn 
Mehderekê di xuwazîn
Bi rehma Şexadî rezay melek ( Şêxsin )Kerema Şêşims

10

( Pişka duwê )

Nûr ji nûrê şefiqî
Subhane ji te xaliqî
Meleke li ber tifiqî
Ji malê heta malê
Şêşims xudanê sîqalê
Em ji Şêşims na birîn xeyalê
Derecê heta derecê
Şêşims xudanê ferecê
Em dê dest û damanêd Şêşims tuwaf keyn 
Şûna kê btulla’ahê û hecê 
Ji stûnê heta stûnê
Şêşims xûdanê mê’rîfet û erkan û nasînê 
Ji çavî heta devî 
Mora Şêşims lê dikevî 
Meydane mezina germa na hêlîn binivî 
Serî heta piya
Ya şêşims te neqşandin danayne serêd rêya
Em ji Şêşims na birrîn hîvîya
Ya şêşims tû li me vekey dergehê rehmetê
Te em înabûyne li ser vê xilmetê
Sunî ku di sunîne
Zebûn in di mandîne
Me bi Şêşims hîvîne
Sunet ku sunete
Zebûne kêmtaqete
Me bi şêşims eynete
Çî dua ya extiyarê mergehê kirî
Cêşê melik Fexredîn qewalê ŞêxAdî,
Dua qebûl pîrê libina,
Wan çî dua kirî,
Me ew dua kirî.

s
11

B- Du’aya Hêvarî:
Berî roj ava her wekî sibeykê xo pak di u temîz ket u berê xo di 
dete roj ava u dest bi du’aya xo di ket eve jî deqê wê du’ayê: 
Ye. suwarê roj helatê, roj avayê
Hûn bi dene xatira dotê dayê
Hûn me xilas ken ji qedayê ji belayê xelayê,
Hûn bi dene xatira Kanya Sipî eynil beyzayê
Ya Şêşims tu halê mala xo bi pirsî û me jî vê carê.
Hûn bi dene xatira erş û kursî.
Gay û masî,
Heyat, li kursî,
YaŞêşims tu li halê mala xo û me jî bi pirsî.
Hûn bi dene xatira lewh û qelema
Hewa û Ademe
Isa bin Miryeme
Ya Şêşims tu li halê mala xo û me jî bi pirsî li hemû deme.
Hûn bi dene xatira çerxan û feleke 
Horîyan û meleke
Sura tawsî melek û çarde tebeqe
YaŞêşims tu pirsyareke xêrê li mala xo û me jî bike.
Hûn bi dene xatira behiştê û darê 
Kafê û mixarê
Sura êzî û bêtil farê
Ya Şêşims tu pirsyareke xêrê li maia xo û me jî
Bi key vê carê.
Hûn bi xatira darê ken
Kasê ken
Extiyarê sur mixfî pê pira selatê ken
YaŞêşims hûn pirseke mala xo û me jî bi ken
Hûn bi dene xatira dura sipî ye
Melekê bêrî ye

♦ Şêşims: Anku Şêx Şimsdîn, êkê jji xasêd here mezinî ayînêt 
Êzidiya. Jêdir: kitêba, Êzidiyatî nivîsîna, Xidir Silêman û Xalîl 
Cindî. Bexda 1979.

Sura êzîye
Ya Şêşims li dîwana sultanŞîxAdî tu bo mala
Xo û me jî bi key hîvî ye
Hûn bi dene xatira dura sore
Êzidîn mîre
Qublet li bi dore
Ya Şêşims bang û hawar êd me bêt Melekê jore
Hûn bi dene xatira dura zere
Ax û av û agire
Erd û ezman û bere
Êzidîn Mîr û her çar sure
Ya Şêşims tû li bangê mala xo û me jî were
Hûn bi dene xatira sûka mê’rîfetê
Mêrê li ber bedlê di ket xilmetê
Derwêş şev û roj di ket îbadetê
Her pênc ferzêd heqîqeîê
Şêx û pîr, Hosta û Merebî, yar birayêd axretê
Ya Şêşims tû mefereka mala xo û me jî
Bi key vê carê
Hûn bi dene xatira duayêd feqîran
Rebenêd binê dêran
Ya Şêşims tu li mala xo û me jî bi key sexbêran 
Hûn bi dene xatira kursiva rehmana 
Melekê cana
Behra qudsê cana
Ya Şêşims me ji te di vêt dîn û îmana 
Hûn bedene xatira Izrayîl, Cibrayil, Mîkayil, 
Şifqayil, Dirdayil, Ezafîl Ezazîl 
Her heft melekêd kibîr de destîda mifta û kilîl,
Ew iî li ber hezreta Melekê Celîl.

Şehda Dînî:
Her hosa berî binvît şehda dînî xo di det da helal bit. ,' 
Evejî şehda dînî:
Her ewe, her ewe ne xiwarine ne xewe

Şehda dînê min bi navê Tawisî Melek di bit rewa,
Şehda dînê min êk ellah
Melikşêx sin heq hebîb ellah
Meqlûb u mergeh sela
Jilavêt mêra li Lalişê, meqlûbî,
Birî mehê, cotêt quba li wî erdî 
Erdê êzîdxane ser di kêşne ber ŞîxAdî 
Ibadetê sucudehê.
Siltan ŞîxAdî pedşê mine.
Şêx u bekir mewlayê mine 
Siltan Êzî padşê mine 
Hesilmeman pîrê mine 
Şêx Mend şêxê mine 
şêxubekir merebîyê mine 
Tawsî Melekfehde u îmanêt mine.
Kanîya Spî mora mine
Kaf u mixar u zimzim heca mine.
Qubet el bidor qubleta mine 
Pîrê cerwa xudanê mine *
Şêşims mesebê mine 
Bînaya çavêt mine 
El hemdila ji adiya 
Vavartîn, ji kafira rafidiya 
Em havêtîne ser pişka sûnîya .
Minet karîn jî mîra
Vavartîn ji kafira, ji xenzîra
Em havêtîne ser pişka Şêxan u Pîra
Minet karîn ji minetê
Vavartîn ji kafira ji şiretê
Havêtîne ser pişka Şêxê Sûnetê
Heke Xudê kir Ezidîne
Ser navê Sultan Êzîne
El hemdile em bi ol terîqetêt xo di razîne.

*Her êzidyek şêx u pîr u merebîyêt xo di bêjît:

Xudê u Milyaket:
Xudê dilovan heft Milyaket afirandin ku eve Izrafîl, Cibrayil, 
Mîkayil, Dirdayil, Şimqayil, Ezazîl, u Ezrafîl, Ewin her heft 
Melekêt kibîr, berî xasa çendî bedîl çon u hizreta wan Melkê 
celîl.
Xudê gote Milyaketa sucde u kirnoşê bo kesî neben bes bo 
min, piştî çendeha bedîla Xudê qalibê Adem pêxember niji- 
nand, gote Milyaketa. Werin kirnoşê bo Adem biken her şêş 
Milyaketa sucde bo ra kirin, lê Ezazîl ne kir, Xudê gotê: çima? 
Ezazîl got:?sucde bo te bi tinê ye fere ezîzê min
Ma te ne got bû me sucdê bo kesî dî ne ken!
Vêca Xudê te’ala toku zêrî di stoyê wî kir u gotê:Here min tû 
kirye serokê milyakeia anku Tawsî Melek, te şîreta min ji bîr 
nekirye.

ŞîxAdî:
Rasit dîroka OLA me geleka kevn u dûr u dirêje u hewe li ser 
demê birayim Xelîl em Xudê di nasîn êzidyatîya me di gelek 
qonaxara borîye, lê hatina Şîxadî kûrê Misafir ji Şamê bo 
Lalişê li nav êzidya u bawerya wî bi Tawsî melek ku sarokê 
milyaketaye pêçeka mêjûyî bû di bawerya me da.
Şîxadî derwêş u xudênas u xudan keramet u xudê di gel kirî 
bû li gundê ( Kune Mişk) I Bêt far li Be'lebgê hatiye dinyayê 
ye.
Rast Şîxadî Şêxl'am bû, lê çinku bawirî bi Tawsî melek îna me 
di nav xo da qebûl kir,Ewî jî gelek rê u rismêt nû di nav me da 
belav kirin, me gelek qewl li se keramet u hinerêt ŞîxAdî 
hene.
Demê Şîxadî ji Şamê hatiye Lalişê jiyê wî nêzîkî çil salî bû, di 
qewlêt me da hatiye:
Hey cane u hey cane 
Ew siltanê mêrane
ŞîxAdî ji Şamê hate li Laliş di ket xebate
Belê ji şamê hate Lalişê u gelek xas u babçakêt êzidya lê civ-

yan u piştî keramet u hinerêt wî dîtîn şêxînya wî pesend kirin.
Li sala 1162 z. kiras gihorî u birazyê wî Sexerê kurê Sexer 
kurê Misafir ( ebû li berekat) buwe şêxê miletî.

Pîr Hesin Meman:
Demê ŞîxAdî hatiye Lalişê li nav êzidya gelek xas u babçakêt 
êzidya hatine dîndara wî, çaxê hinerêt wî dîtîn şêxînya wî pe- 
send kirin, wî jî maş u xelat dane wan,
tÊk ji wan navdar u xudê di gel kirya Pîr (Hesin Meman) bû 
Mîrê deşta Herîrê bû. SîxAdî xelat kir u kire pîrê çil pîra : ( mîr 
Hesin Memane, kire serwerê çendî pîrane).
Nevîyêt Hesin Meman heta sala 1831z. her li deşta Herîrê 
bûn. Piştî hêrişa mîrê Rewandizê hilêl u nîşanêt xudanê xo ri- 
vandin u hatine Şêxan, lê aqid u nîsangeha wî heta niha li 
deşta Herîrê her maye. Aqid u nîşangeha pîrî mîna 
nîşangehêt hemû xasêt me li Lalişê heye. U nevîyêt wî maşê 
xudanê xo di xon.
Hesin meman êkê ji çil xasêt di gel işîxadî çilê havînu zistane 
di girt.

Pîr Mehmereşan:
Xudanê baranê yî navdar bi Mehmereşanê kurdî quba wî wa 
li dulkê çiyayê Meqlubi li qeza Şêxan. Eve jî êke ji çile girêt di 
gel şêxadî. Pîrekî xudê di gel kirî u xudan hiner bû, şîxadî 
gotê:Pîr Mehmereşa, min date maşê şeşa.Her sal êzidîyêt 
mergeha şêxa li beharê qesta mezargehê wî di ken. Xêra xo 
di bene ber.Nexasme heke saleka kêm rêjî bit u di bêjin: Meh- 
mereşan ji kerema xudê baranê bi rşîne?
Nîşangeha Mehemereşan li Lalişê jî heye, u nevîyêt wî mayne 
maşê xudanê xo di xon.

Pîrê Cerwa:
Êkê ji cilegirêt di gel ŞxAdî çile di girt aqid u bingehê wî li cer- 
wana li baskê Şêxe, eve pîrê ŞîxAdî ye pîr Hecî Mehmed bi-

rayê wîye.
Hecî Mehmed u pîrê Cerwane
Kirasek libsê wane
Kirne pîrêt bab u pisane.
Aqida pîrê cerwa u Hecî Mehmed li Lalişê jî heye, nevîyêt wan 
mayne u maşê xudanê xo di xon, teslîma dupişkî bi destê pîrê 
Cerwaye, her hosa heke êkî çavêt wî kul bin yan bay keft bite 
hestiyê laşê wî qesta xudanî di ket ji bo daxiwazya çak bûnê.

Êzidîne Mîr:
Hosaye ye diyare li demê hatina ŞîxAdî bo Lalişê eve mîr bû li 
Lalişê her wekî mîr Birahîm li kela cerahîyê Mîr bû. Êzidîne mîr 
Babê Şêxêt Şemsaye ( Şêşims, Şêfexir) maka wan Stî Zîne u 
nasirdîn u Sicadîn maka wan stî Erebe xuşka Şêhentûş.
Dewrê van her çar babçaka di ola êzidya da gelekî ber çave. 
Şêşims. wezîr bû.Şêfexir extiyarê mergehê bû Nasirdîn xuda- 
nê kêrkê bû u Sicadîn mîrê dîwanê bû.

Civata Rûhanîyêt Êzidya:
Me ji kevin da civata rûhanya heye ji bo rêvebirna karu barê 
dîn u dinyayê ku ye pêkhatîye ji van rêzdara:
1- Mîr: anku mîrê êzidxanê, serokê civata rûhanîya.
2- Babê şêx: extiyarê mergehê ku ji binemala şêxêt fexraye.
3- şêxê wezîr: ku ji binemala şêxêt şêşims.
4- Pêşî mamê mergehê: ji behzanê ji şêxêt şêx hesene.
5- Pêşî mamê Babê şêx: ji binemaîa şêxêt şerfedîn.
6- Neqîb: ji Pîrêt Hacyale.
7- Babê Gavan: ji şêxêt Amadîne.
8- Meznê Qewala: ji êla dumilîyêt zerzayî.
9- Babê çawîş: jî binemalêt pîra.
10- Serderîyê anku Feqîrê mala şîxadî li Lalişê ji şêxêt

Şêxubekir yan jî ji feqîrêt bi xerqe (heke karekî fer bit bo hemû 
êzîdxanê micêwrêt gunda jî pişkdarîyê di vê civatê da di ken, 
di gel meznêt êl u eşîra).

NAVERQKA PQLA ÇAR

Qesîda Tewsî Melek:
Tewsî Melek êke ji heft milyaketêt xudê u serokê milyaketaye, 
ew jî li hizreta Xudê herî rawstay u şikirdare.
Eve jî ew du'aya Tewsî Melek ji xudê dilovan ra di ket:

Ya rebbî ela şanek û ela mekanek û ela sultanek
Ya rebbî tuyî kerîmî tuyî rehîmî
Ya rebbî her tu xuday
Her tuyî layîqî medh û senay

Ya rebbî tu melekê melikê cîhanî 
Ya rebbî tu melekê melikê kerîmî 
Tu melekê erşê ezîmî 
Ya rebbî ji enzel da her tuyî qedîmî

Tu tam û kam û ray
Ya rebbî her tu xuday 
Her tu hay
Û her tuyî layîqî medh û senay

Ya rebbî tu melekê ins û Cinsî 
Ya rebbî tu melekê erş û.kursî 
Ya rebbî tu melekê gay û masî 
Ya rebbî tu melekê alem û qudsî

Tu el- semedî li liftî lemayî 
Tu el semedî hey el mecîdî 
Wahidî ferz el- hemîdî

Ya rebbî tu xudawendê sepehrî 
Ya rebbî tu xudanê meh û mehrî

Ya rebbî tu xudawendê etay 
Ya rebbî tu layîqî medh û senay

Ya rebbî ji esma tuyî bilindî 
Te ne çone. tuy çendî 
Nazêyî nezayî tu zendî

Miqadestê dû payî
Tuyî layîqî medh û senay 
Ya rebbî tu kerem daye hûtî 
Min daye qûtî
Helîmî melkûtî

Ya rebbî tu alimê ulimay
Ya rebbî tu hem hekîmî û hem mecalî

Ya rebbî te ne xafê te ne xwerde
Xudan malî xudan perde
Ya rebbî mekanê te wê li hemû erde

Ya rebbî te ne lewne te ne renge,
Te ne awaze.te ne denge 
Te ne îndame, te ne çenge 
Ya rebbî kes nizanit tuy kusay

Ya rebbî tu weliyê ferza- nimêjî 
Ruha di perêjî 
Ji milan melekan di pêjî 
Ya rebbî tu hakimê şah û geday

Ya rebbî tu hakimê cimletî alem 
Ya rebbî te tobe danabû li ser adem 
Ya rebbî tu hakimê şîfayetê

Ya rebbî tu rehmî keremî emînî
Ya rebbî tuyî el- semedî, em çû nînîn

Ya rebbî ezî ketîmey tawîme
Tu hem dermnî û hem deway
Tu hem dermanî û hem tebîbî

Tu hekîmî em xerîbîn
Ya rebbî her tu dizanî dermanê me bikû dibe
Ya rebbî tu ûnsê xurbayî

Û li sûç û guneh û mişewşe
Me kirin tehiyat û gewşe
Ya rebbî li me bibexşe

Ya rebbî her tuyî hay
Û tu xuday
Ûher tuyî layîqî medh û senay

Ya rebbî tu xaliqî em muxliqîn
Tu mirazî em daxwazîn

Tawis gêran
Tawis anku alaya êzîdxanê ye, gelek ye pîroze li cem me, 
êzîdxan berê geleka boş bû, lew mîrî êzîdxan kire bû heft de- 
ver, her deverkê Tawisek hebû:

1- Tawisa Enzell bo devera Şêxa.
2- Tawisa Şingarê.
3- Tawisa Helebê.
4- Tawisa Xaltîya.
5- Tawisa zozana li devera Hekariya
6- Tawisa Misqofa bo êzidîyêt Ermenistanê.

7- Tawisa Tewrêzê
Tawisêt me geiek di kevnin, mîrê êzîdxanê u extiyarê merge- 
hê her sal desteyekî qewala kû di qewilzan u dîndarin di gel 
alaya êzîdxanê ya deverê ku îawise di hinar te ne nav êzidîyêt 
wê deverê, da rêya êzidyatîyê ji wanra ronken, şîret u tekbîra 
li wan biken, ser u berê wan bizanin, tifaqê di nav wan da 
mukum ken, Bo vê çendê jî her şev li gundekî di bûne mêvan, 
miletî jî çî xêr u xêrata bikfte dilî di dene niwênerêt mîrê 
êzîdxanê.
Demê serlêşkerê Osmanlî li sala 1891 nîşan u Tawisêt me ta- 
lan kirîn, u piştî wî Siiêman Nezîf paşa vegerandîn sê Tawis 
bê ser şiwên man, ji destê me çon, niho çar Tawis. ya enzel 
salê sê cara li nav miietî tête gêran, ya Şingarê salê carekê. 

Beyta Cindî:
Hêşta tarîgewrik di gel berê beyanê, anku roj nehilatî di vêt 
êzidî ji xewê rabit dest u çavêt xo bişot, Dişta xo girê det u bey- 
ta cindî bêjit, nexasme yêt şêx u pîr u dîndar, naverokê beytê jî 
handana êzidî di det di xew da nemînit zû şiyar bit, hêşta roj 
nehilatî beyta xo bêjiî u qesta şol u karî biket, eve jî beyta 
cindî:

Cindiyo rabe roje
Bes vê xewê hindoje
Xewa berê sibê zor edab û doje

Cindiyo rabe rabe 
Bes bi vê xewê tu şa be 
Xewa berê sibê zor ezabe

Rabe ji xewêd şirîne 
Bes gorê teng bibîne 
Feqîr di-bö- kerbin, di-bê-kîne

Rabe ji xewêd tariye
Xew heram dibû li cindiye
Wê li xudanêd maşan û cenbeqiye

Rabe ji xewêd sibehe 
Xew heram dibû li medehe 
Wê li xudanêd xerqehe

Rabe ji xewêd hingora 
Xew heram dibû li zora 
Wê li xudanêd xerqêd bi mora

Rabe ji xewêd hêvara 
Xew heram dibû ki mêrdara 
Wê li xudanêd kewnan û kara

Rabe ji xewêd merxûna 
Xew heram dibû li Zrergûna 
Wê li xudanêd danan û stûna

Malo nîveka şevêye
Dengekê êlî wê têye

Here te debore ji pêye 
Maşê te maşêki çêye 
Wê li ber xilmeta mewlêye

Malo dikil wê dixûnin
Van şeva xew lê nînin 
Cindî holê distînin

Cindî naken nû xewê
Dê bi serê xo çine gewê 
Digel mîrê xo naken derewê

Dîkilê perrê wî sipiye
Wê dixûnit li erşê êliye
Wê liber melkê bêriye
Bang u hawarêd me ji diwana şêxadiye

Dîkilê perrê wî sore
Wê dixûnit li erşê jore
Wê liber melkê bi more
Bang û hawarêd me ji diwana qublet bidore

Dîkilê perrê wî zere
Wê dixûnit li erşê sere
Wê liber melkê ekbere
Bang û hawarêd me ji Şêşimsê tetere

Dîkilê perrê wî keske
Tû vê xewê bes ke
Rabe ji Şêxadî bixwaze maş û berat û rizqe

Dîkilê erşa bang da
Yê erda cewab da
ŞêxAdî wê di hekar da
Padşê min wê di dilê bi- rehm da

Dîkilê koke koke
Wê dixûnit li me’şuqe
Wê li ber melkê foqe
Ele biramo li diwana ŞêxAdî kiribû şewqe

Dîkilê perrê wî bi renge
Ji erşa têtin denge
Haway şara têne cenge

Malo feqîr di zergûnin
Mîrê xo bi çava nabînin

• Maşê xo ji mîrê mezin distînin

Cindiyo rabe roje 
Feqîr çone ber roje
Xunav keftî peykan û bişkojan û xerqehe
Rabe ji xewê sibehe
Feqîr çone ber dergehe
Xunav keftî peykan û bişkoja û xerqehe

Rabe ji tarî bave 
Qesd bike merzêd ave 
Ciwan bike destan û çave 
Eva bû eddetê me zirbave

Cindiyo tuy nivistî 
Li xilmetêy sistî
Lew mîrê mezin tu ji maş êxistî

Ne xwastim lew nivistim 
Heke bixwastame nedinivistim 
Lew mîrê mezin ez ji maş existim

Cindiyo mexo rojê 
U menive bi şevê 
Herro ku roj hiltê 
Te maşê xo ji mîrê mezin divê

Cindiyo mexo rojan
U menive bi şevan
Serî hilîne bibîne milan û baxan
Behişta baqî milkê siltan Êzî eleyhi l-selam

Cindiyo tuy şufîq
Me şerab divêt ji kasêd emîq
Li wê hewdê yele bramo milkê Ebabekr el- şedîq

Cindiyo tuy cindî
Me şerab divê kasêd qweî
Liwê hewdê yele bramo milkê Emer û Elî

Cindiyo tuy rêber
Me şerab divêt ji kasêd zer
Li wê hewdê yele bramo milkê Elî û Emer

Cindiyo tuy rênas
Me şerab divêt ji kasêd xas
Liwê hewdê yele bramo milkê Xidruliyas

Cindiyo tuy nûrîn
Me şerab divêt ji kasêd zirgûn
Liwê hewdê yele bramo milkê Şimsedîn û Fexredîn

Dilê minî bi kovane
Pîrê bi navê Libnane
Pîrê Libnano gyano
Zeynet bi surra Şêx Mendê Fexrano

Kofê teyî qewiye
Lê cema dibûn weliye
Pîrê Libnano gyano
Zeynet bi surraŞêxê Adiye

Kofê teyî bi cî de
Lê cema dibûn mirîde
Pîrê Libnano gyano
Zeynet bi surra Siltanê Êzîde

Kofê teyî mezine
Lê cema dibûn mqmine
Pîrê Libnano gyano
Zeynet bi surra melek şêx Sine

26

5

Ins
titu

t k
urd

e d
e P

ari
s



Kofêtêyîbi cîde
Lê dine buye dihikir
Pîrê libnano gyano
Zenyet bi surra şêxu Bekir

Kofê teyî nûrîne
Lê cema dibûn zergûne
Pîrê Libnano gyano
Zeynêt bi surr (a) şemsedîn u Fexredîne <•

Kofê teyî bi tertîfe
Mêra jê dibir nesîbê
Pîrî Libnano,Xidr-llyas bixo neqîbê

Kofê teyê girane
Firrî, çû, buwe ezmane
Li erşan dewran dane

Mîr sicayê sicane
Nasirdînê Babane
Şêr Mehmed Raşane
pîrê Tercimane
Dawûdê bin Dermane
Rastî sipartî gyane
Mîr Heselmenane
Serwerê me her çilane
Pîrî Libnano gyano
Zeynet bi surra şêx Mendê Fexrane

Çûme diyarî wê nûrê
Kela te wê dixure
Pîrî Libnano gyano
Li wê hewşê li wê şûrê

Çûma diyarî behiştê .
Ew dîndara min xoş tê
Cindî mîr bu, libisê reş lê

Çûma Banê Kafê-yo
Me dît merzêt behrê-yo
Pîrî Lobnano gyano
Kesê wa li ber gezirê-yo

Çûma silavgehê
Fercî me li qubehê
Pîrî Lobnano gyano

Roj:
Roj nûra Xudê ye, çavê Şîşime, roj xêr u berekete, roj paqijtrîn 
afrindeyê Xudê xulqandî.hema buwe roje. Anku demê roj hilat 
çaxê ebadetê ye.
Demê Şêşim siwar bû
Bor li ebadetê kar bû
Dera bo cara êkê rojê lê da di vêt êzidî destu çavêt xo bişot u 
li cihê rojê lê day ziyaretî bit u dest bi du'aya xo biket. Di 
du'aya hêvarî da jî pîrozya rojê û heyvê hatîya ( ya siwarê roj- 
hilatê u roj avayê tu m bideye xatira dotê u dayê...)
Anku rojê u heyvê.
Li demê rojava êzdî çendî tênî bit di vêt avê venexot di bêjin: 
(roje tengave). t
Hema roj ço ava gorê mirî na kolin di bêjin:
( dergehê xêr u şera tête girtin).
Di du a u qewl u beytêt me da qenc xoya di bit roj çende 
pîroze.
Berî roj ava bit di vêt ezidî du aya hêvarî bi ket.

Beyta subê:
Ev beyte li rojêt cejna bi deng u awaz li gel def u şibaba li 
Lalişê u li civata Tawisê u li ber dergehêt xasa li gundêt me 
têtegotin
Ye fere dindarekî me çî feqîrê mala şixadî yan jî babê çawîş 
hero vê beytê li Lalişê bêjit ev jî deqê vê beytê bi nav beyta 
Sişîme ku roj nîşana wîye.

Hê hê ji wê hiltêtin roje
Sêxê Nurî bişkoje,
Destê Sêşim selat u doje,
Ji wê ku roj hilate
Ji berî mang der hate
Sêşim zeynan di bû welate

Ji wê hilêtin tave
Sêxê Nûri Zer bave
Sûnet kir bu tebabe
Ji wê têtin qemere
Semşim ser kursiya zere
Sûnet kir bû dehire.

Ji wê hilêtin tîye
Jê di çit manga sipîya
Şêşims u SêxAdîye sûnet kir bû qewîye.
Ji wê hiltêtin şemse
Me ne dît li nav çu kese
Wekî bab u pise, pê ava kirbûn meclise.

Berî aşqêt momine
Şêşim bînaya çavêt mime
Bang u nedrêt şêşim ji ber di çine

■î

Roj hate têştane ,
Şêşim bestî dîwane „ ■ r
Maşa wê di dete mêrane

Roj hate têşta mîre 
Şêşimsî wezîre
Mang u nedrêt Şêşim da cels u ruhaqêt mîre

Roj hate nîvroye 
Manga spî jê di çye 
Şêşims yî bi misk yî bi moya 
Nîvro dagerîya 
Manga spî jê di çaya 
Şêşim yî bi miske yî bi moye 
Nîvro dagerîye
Jê di çît manga spîye, Şemse u ŞêxAdîyö 
Sunt kir bû qewîye 
Roj hate, ersê jûre 
ŞîxAdî yî xefûre
Mang u nederêt Şêşim da behrêt kûre

Roj hate ,erşê semeda 
Aşiqa we jê xeber da
Mang u nederêt Şêşim ji ezman heta bi erda 

/ . *
Roj hate erşêt êlî 
Aşqa bang didêrî
Mang u nederêt Şêşim da berî u behrêt jêrî

Roj hate erşêt êlîye 
Şêşims we di bêjîye 
Da biçîne silava Kaniya Spîye

Roj hate erşane

Şêşims di bêjte mêrane
Da biçîn silavî Dawidî bin dermane

Dawid we di bêjîye
Hey şêşimsoy ewlîye
Da biçîn silavî ŞîxAdîye

We di bêjî Dawidî feqîre 
Şêşims minoy wezîre 
Da biçine silavî mire

Roj hat u ava bû
Şêşims li erş rawista bû
Aşiqa silawat lê veda bû

Şemis u Fexir di çêne
Li dergehêt pedşêne
ew xefûrêt di rêne

Şemis u Fexredînin
Li dergehê siltînin
Ew maşa diden u di sitînin

Şemis u Fexir birane
Li dergeha rawistane
Lê maşa di dine birane

Şêşimso navê te mîre
Hey babikmo yî feqîre
Bi şevê u rojê wê li nêçîre, nêçîra dîndara mîre

Ew babê şêx hevindî
Wê li dereca bilindî
Şîxadî tu wê xûndî
Ew babê Şêx Hesinî

Wê li dereca mezinî
Sûnet bi Şêşims sekinî, bînaya çavêt minî

Ew babê Şêx Avdelî
Welî yo sure li balî
Wê li hizreta Melkê Celalî

Ew Babê Alî Reşe 
Hey Şêro jî Lalîşe 
Dîwana Şêxadî bi te koşe

Ew Babê Şêx Babikî 
Welîyo sure li nikî 
Wê li hizreta xaliqî

Ew Babê Amadîne 
Welîyo borî bi zine 
Wê li hizreta siltîne

Ew Babê Babadî
Tu dermanê Fu adî
Şêxê mine şîxadî, sed xozya wê ruhê jê di bit razî

Ew Babê Şêx Xidirê ye
welîyek jê di çêye
Şêxadî hinare pêye.kire qazidê mewlêye

Ew babê sêx tokilî
Ewe sura ji ewllî
Wê ji berî qal u berî

Wê berî, berî u qala
Me sûk dît bazara
Qumaşê beha di ken hezare, me rasmal nema bû dîndare

Tirbetîyêt me de çêne
Bi digrin bi mênêne
Qumaşî beha di ken. rasmal ji me di vêne

Ewan sura mîr beyinand
Hincîyê li rêya heqîyê xlitand
Ji bê nasînî îmana xo şehitand

Ûn îmanê ber neden
Cehwera li der ne den
Da we li dîwanêt xasa li ser neden.

Iman ewe ya we bir.î
Çav ne dene xelkê mişemrî
Da li talîya we ra nebit kifrî

Etar hatin kitirîn
Xiwace wê di feşirîn
Rêya heqîyê ma ye mişemrî.

Şîxadî u Şêx Hesine
Behra wan ye mezine
Merkeb lê di çine

Dil bi wan emîne
Şe b bi wan sêkine
Leş kerêt giran li ber nefsêt wan di çine

Şîxadî u sêx berkate
Bi wê nûrê di kir xêlate
Ew zû li bangîya di hate

ŞîxAdî ji şamê di hate •

. î.

Li şerqîya di kir xebaîe 
Mehmed reşan kir xeiate

Xelat kir Mehmed reşa
Da bûyê maşê şeşa
ji hew paş kire Serwerê Mêra.

Ew Babê Stiya Bilxanê 
Rûniştî bû li dîwanê 
Sûnet mabû li covanê.

Ew Babê Stîya êsîyê 
Rûniştî li ser kursîyê 
Sûnet mabû li hîvîyê

Ew Babê Stîya nisretê 
Rûniştî bû li hizretê 
Sûnet mabû li xilmetê

Ji wara di bêjim qisetê
Hey şêro ji heqîqetê
Nav u dikarêt şêşims ji merîfetê

Oxleman, oxleman, dikrê te di gerêt ji şerqê hate bi şam. 
Oxledin şîxadî u melik şêxsin, şemsê êzdîna, xudanê kerame- 
Tê, cêşêt geliyê Lalişê, meded halê me u sûnetê.
Em di kêmîn xudêy temame

Du’aya Xudanê Malê:
Evê du’ayê li ber derçka xasa di bêjin u malêt adiya li ber 
stêrk u xelata u Lalişê li ber berê şibaykê u li gerêt tawisê di 
bêjin:
amîn amîn amîn
Li ber hîmetê Şemsedîn, Fexredîn, Sicadîn Nasirdîn, Şêşims 
qeweta dîn, qedîbilbanê qedîm, siltan ŞîxAdî tanc ji ewil heta

bi axirjn, heq al hemdil-allah, ya rebil alemîn, ya şîxadî, eleyk 
el selam, mehderekê di xuwazîn, bi rehmeta ŞîxAdî bi reza 
melîşêxsin, li ber kerameta şêşims, ya şîxadî eleyk el selam.
Bi qedrê cels u riwaqêt ŞîxAdî, kaf u mixarêt ŞîxAdî, qub u hil- 
êlêt ŞîxAdî, dergeh u dîwanêt ŞîxAdî, bi simat u sayîtêt xo 
dayîm bikey, ya şîxadî, eleyk el selam.
Bi qedrê berê Şêx himet, hesîn denan, hesin pîrik.sûka 
merîfetê, kiryasê malêt adiya, bi qedrê malê Xelîfê key, ya 
ŞîxAdî el selam.
Bi qedrê Şêx Berekatê Şêx Misafir, Şêx Şimailî Enzelî, Şêx 
Ubekrê Feqîr, Şêx Ebidil Qadir, Sitya Ês, li dîwana berê 
şibakê xasêt me key, ya ŞêxAdî eleyk el seiam.
Bi qedrê melîk Şêx Sin, Melîk Şerfedin, Şêx Birahîmî Xetim, ti- 
wafa xana bin der mana, kanîya kulava, Pîr Şerefî Mîranî, 
hene u Mar hena, bi qedrê Mendê mal ava key, ya Şîxadî 
eleyk el selam.
Bi qedrê çilê Kanîya Spî Êzdîn Emîr, Qubet el Bidor, sica 
Êzdîna, Nasir dînê Êzdîn, Şêx Mendê Fexra, Xatûna Fexra, 
Fexra bi qedir u qîmet bi kekey, ya ŞîxAdî eleyk el selam.
Bi qedrê Şêxalê Şemsa, Şêx Hevendê Şemsa, Şêx Hesnê 
Şemsa, Şêx Avdalê Şemsa, Şêx Babikê Şemsa, Amadîn u 
Babadînê Şemsa.Şêx Xidir u Şêx Tokilê Şemsa, Şems u Fex- 
rê mîra. Li dîwanêt Feqîra li Dahîrê li Batînê, ya ŞîxAdî eleyk el 
selam. Bi qedrê Mêr u Mergeha ŞêxAdî, Hisimeman Mehmed 
Reşan, Isibya, Pîrê Cerwan, Hecî Mehemed, Pîr Mehemed, 
Memê Şîvan, Gavanê Zerza, ya SêxAdî eleyk el selam,
Bi qedrê Civata Boza, Riwalê Kevin, Şehsiwarê li deşta bêba- 
nê, Hecî Alî li Be’edrê, Hecî Receb li Bêristekê, ŞêxMişelleh, 
Xefûrê rêya, Şêx Hesen li Hesenîyê, li ber kerameta Şêx 
Mehmedî li doxata u Hegî Fêris key, ya ŞîxAdî eleky el selam, 
Bi qedrê Mêrêt Tebeka Şamê, Şêx Romî li şingarê, Bogetar 
Baba, Şêx Mûsê Sirocê, Pîr Aqilî Mendî, Şêx Cemal el dîn el 
Ibrî, Seyidî Henan, Seyidî Menan, Şêx Qesab, Şêx Kiryas, luq- 
medînî Babê Hebîbî necar, Pîrî libina, li ber keremata Siltan

Êzidê Şîrînê Şiiif bikey ya Şîxadî eleyk el selam,
Bi qedrê dîwana Omer Xala, Zêwa Hesin Çinarî, Hecî Me- 
hemed el Kifir Zemanî Hecyalê Momina, Alûbekir, Pîrî Heşmê 
Pîrê Mîna, Bapîrî Muxdar, tu bi qedrê Qelîzêr key, ya ŞîxAdî 
eleyk e! selam..
Kerema Çiyayê Mişetê, Çiyayê Hizretê, Çiyayê Erefaeê ,Dar u 
Berêt Gelîye Lalişê, ya ŞîxAdî çirayêt te di gurî bin. simat u 
seyitêt te dayim bin, rûyê te di gerêt li şerqê li şamê yî vekirî 
bit, dewlet xelîfet, esil zeman it dayim bin, qedem u qidûmêt 
tawisa Şîxadî, def u şibabêt ŞîxAdî li van du'a, li van diroza, li 
vî cî, li vî mekanî, li Êzdîyêt Şerq u Şam, zêde xelkê ehlê 
îmanê, li mal u kesêt di malê tê gotin, ya ŞîxAdî diwana rehm 
u mirazana, kesekê sekinî tu miraza wî bikey. haweke bangê 
rehmetê, sela yar u birêt axretê.
Em di kêmîn xudêy temame.

NAVEROKE POLA PENC

Afrindina Kinyatê:
Xudê dilovan ev kewne çawa afrandîye. roj u erd u ezman u 
milyaket u adem u hewa u mirov u hatina pêxembera, ev 
çende di qewlê zebûnî meksûr da xoya di bit:

Zebûnekî minî dil-meksûre
Heke ji ba êzîz melek Fexredîn bêtin destûre 
Em dê medha deyn ji behrêd kûre

Zebûnekî minî kêm-taqete
Heke ji ba ezîz Melek Fexredîn bêtin îcazete 
Em dê ji behrêt kûr deyn osfete

Li min cema dibûn babzere 
Ji wê behrê deyn xebere 
Tê heyne durrêd cewahere

Li min cema dibûn zerbabe 
Dê ji wê behrê deyn tebabe 
Behre. û doje û qîr dinave

Medha biden ji kitîr 
Textê tenê dibû emîr 
Ewe 'alim ewe xebîr

Pedşê min ji durrê bû
Hisnetek jê diçêtbû
Şaxa mehbetê lê bû

Lê bû şaxa muhbetê
Li destê Sultan Êzî heye qefema qudretê 
El-hemdu llah û şikr ez havêtime ser pişka sunetê

Aşiqa ew mîr dît û kir nase
Jêk vavartin muhebete û kase
Kire riknê çendî esase
Kire rikn û riknî
Durr ji heybetê hincinî
Taqet nema hilgerî

Taqet nema li ber bişebirî
Durr bi renga xemilî
Sor bû spî bû şefirî

Durr bi renga geş bû
Berî ne ‘erd hebû
Ne ‘ezman hebû ne ‘erş bû
Ka bêje min pedşê min bi kê ra xoş bû

Pedşê min xoş-suhbete
Lêk rûniştibûn muhbete
Pedşê min li wê derê kir hedd-û-sete 
Pedşê min hedd-û-sedd li wê çêkirin 
Şerî't û heqîqet jêk cihê kirin 
Sunete mixfî bû hingî dehr kirin

Sunet mixfî bû hingî kir diyare
Pedşê mim heqîqet nav da dihinare
Gotê: ‘ezîzê min, sunet li kû bû li ku girtibû ware?

Çî mewlayekî minî hukm- rewa
Mersûm nazil bû ji cewa
Bi qudrete surra sunetê maliq westa bû li hewa

Bi qudretê maliq westa bû sunete
Û bir jiber pedşê xo îcazete
Gotê: ‘ezîzê min, me hzeret mehibete

Çî mewlayekî minî hukim-girane
Li nav van dana zor erkane
Muhebet û Xerzê Nûrî dane wan bi nîşane

Xerzê nûrî babe
Dû cewher keftine nave
Êk ‘eyne êk çave

Êk ‘eyne êk besere
Pedşê min da durrê bi nedere
Pedşa dizanit kî li sere kî li bere?

Qendîl ji bana nizilî, muhbete kefte nave
Pedşê min pê hilina bû çave
Ka bêje min çî gote durrê jê werya bû ave?

Av ji durrê diwerya
Buwe behr û pengiya
Pedşê min merkeb dibest û nav gerriya
Pedşê min li merkebê dibû siware -
Pedşayê û her çar yare
Têk seyrîn çar kinare
Li lalişe sekinîn, got: eve heqq ware

Heqq ware û sekinîn
Pedşê min hêvên avête behrê behr meylnîn.
Duxanek jê duxanî, her heft ‘ezman pê nijinîn

Pedşê min ‘ezman bîraste
Muhebeta ji qevda-raste
Pedşê min mekan dane text veguhaste

Pedşê min li ‘ezman kiribû şefere
Ew bû çar sefer kiribû ker bi kere

l

Kire riknê çendî menbere
Aşiqa we jê xeberda
Şaxekî dî jê berda
Kire riknê çendî ‘erda

Erd mabûy behtî
Xedudekê xeditî
Go: ‘ezîzê min, ‘erd bê wê surrê natebitî

Bê ‘dî çil selî bihijmare
'Erdî bi xo ra negirt heşere
Heta Lalîiş bi nav da dihate xware

Lalîş ko dihate
Li ‘erdê şîn dibû nebate
Pê zeynîn çîqas kinyate

Ko kinyet pê dizeynîn
Çar qisme têk hincinîn
Axe û ave û baye û agrî
Qalibê adem pêxember jê nijnîn
Şembû dane asase
îniyê kir xilase
Bê ‘dî heft sed sal, heft surr hatine durran u kase

Be ‘dî bi heft sed şal heft surr hatine hendave
Qalib mabûy bê gave
Gote: ruhê, tu boçî naçiye nave

Ruhê go li ba aşiqa: we me ‘lûme
Heta bo min ji bane nên şaz û qidume
Nîveka rûhê û qelibê Adem pêxember zor tuxûme

Şaz û qudûm hatin û hidirî
Û nûra muhbetê hingivte serî

Ruh hat û qalibê adem pêxember şiyarî

Adem pêxember ji wê kasê vedixwar û vedijiya
Mest bû hejiya
Goşt lê huriya, xun tê gerriya

Adem pêxember ji wê kasê vedixware
Kerameta wê kasê hate diyare
Lew Adem pêxember pêngijî pê dibû şiyare

Adem pêxember ji wê kasê vedixwar û pê xoş tê
Kerameta wê kasê hat û gehiştê
Lew Adem pêxember hilgirt û bire behiştê

Pedşê minî rebb el-semede
Ji Adem wê bûn coqete
Jêk vavartin heftî dû millete

Bûy bedîla nuhê nebiya
Qewmek dê dahir bit li dilê wan heye zor kifriya 
Ew jik wê ii xudê xo bine yaxiya 
Be ‘dî wê hêwanê
Qewmek dê dehr bit di dil da namînit xofa îmanê 
Ew jik dê gerq bin bi ava tofanê

Be ‘dî wan bedîla
Qewmek dê dehr bit ney ‘edîla 
Nuqtek dê nazil bit ji qendîla 
Wê li nav dehr bit Brehîm Xelîla

Brahîm Xelîl ji nuqteke sadide 
Bi sê herfa dibû multeqe 
Heta xudê xo nas kir bi heqqe 

Hate xudê xo bi heqq nas kir

Ligel 'Azir û Nemrûd u şenema behs kir
Lew giyanê xo ji kifriye xilas kir

Be ‘dî wan Xelîlu 'llaye
îsaye û Mûsaye
Mehemedê nû kamile
Muhiba wî dê hingifte hindek dile
Xitmê Mîra seyyidê mursile

Ya seyyid el- Murslî
Çend bedîl hatin û bihurî
Çend xas hatin, min hijmirî
Ew siltan Şêxadiye, tace ji 'ewil heta bi axirc

Qewlê Şêxubekir:
Ev qewle basê afrindina kewnê di ket bi rengê pisyarê ka 
çawa berê xudê hebûye yan kewn, evjî deqê wî qewlî:

‘Aşiq û me’şûqêd kurrê
Me yarek divê li vê herfêy mukurrê
Ka dure ji padşaye yan pedşa ji durrê
‘Aşqa ‘êrifê çêye
Teftêşa me ji wê ciwabêye
Ka durr ji padşaye yan padşa ji durrêye

‘Aşiqê ‘erifê zane
Werin ji mirre biden beyane
Durr texte û padşa lê girt mekane

Padşê min durr ji xo cihê kir
Seyrî seyran lê kir
Sêwrî û ber pê kir

Pedşê min durr ji xo vavare
Durr qendîleke maldare

Qendîlê nûr sitare
Durr ji kilîma padşêye
Xerqe der-keftî jêye
Dayim mêra silav lêye

Şêxubekr go:

‘Azîzê min, ji mêj li vê herfê hewceme 
Çiqas zêr û malê bîr pê dibeme 
Hemuyê li oxira xerqey neder di deme

‘Ezîzê min, ji mêj li vê herfê guhdêrin 
Çiqas zêr û malê bîr pê dibîrim 
Hemuy li oxira xerqey neder dasipêrim

Li pê neqilandibû feqîra
Hincî yê terk kir xirabe fêniya wîra 
Dê xelat ken miftan û kilîla

Ew kilîl û ew miftene
Bi destê wan cindiya ve dibine
Her pênc ferzêd heqîqetê roja axiretê bora di şehdene

Pedşê min ‘ewil ku mîr bu
Xudanê cêşê kibîr bû
Bi heft surrêd Siltan Êzî ra-y xebîr bû

Padşê min yê padşê
Neqaşê çendî neqşe
Siltan Êzî dizanit kî li bere kî li paşe

Pedşê minî li wehdaniye
Dosta dilê min pê di-‘almiye
Xilmeta bi sdiq ye weye wekî padşê min pê diviye

Pedşê min ‘ewil ku mîr bû
Xudanê cêşê kibîr bû
Bi heft surrêd Siltan Êzîd re-y xebîr bû

Padşê min surr li sema
Berî ne lewh hebû ne qeleme
Ya Siltan Êzî, liba te ew se ‘ete ew deme

Berî ne qelem hebû ne lewhe
Me yarek divê vê herfê şiro biket, ye li kuwe 
Melek êk bû bûne duwe

Liber firwera padşêye
Teftêşa me li wê ciwabêye
Melek dû bûn bune sêye

Padşê minî cebare
Ji ba hatî bû firware
Melek sê bun bûne çare
Padşê minî mizênce
Melek çar bûn bûne pênce
Her pênc bûne şifetê her êk û rênce

Dilê min li vê yekê yî xoşe
Melek pênc bûn bûne şeşe
Her şeş bûn melekêt 'erşe

Padşê min xoş kir suhbete
Lêk rûniştin muhbete
Melek şeş bûn bûne hefte

Her heft ku di-‘efirîn
Bi rastiyê lêk di-êwirîn
Bi muhbetê bi nedera êk didebirîn

Padşê min we kire raye
Feqîrek şand her her av înaye
Nav lê kir ‘eyn el-beyzaye

Feqîra we jê xeber da
Ji ‘esman heta bi ’erda
AvaKaniya Sipî sifeta bi ser çiqas derda

Padşê min cebare
Ji durrê‘erfan dibun çare
Axe û ave û baye û nare

Her çar ku di faxirin
Bi kê di-ênan û bi kê di birin
Bi kê mersûmê ji durrê farîq kirin

Her çarêd diruste
Ne dixwarin ne di niviste
Bi kê mersûmê ji durrê ve diguhiste

Xudan Li Cem Ezidya:
Diyare berî ezidî xudê bi nasin bo her diyardeyeka sirûştê xu- 
danek nasîye:

Xudanê rojê Şê şime
Yê heyvê melik Fexredîne.
Yê bay Şêx mûse.
Yê baranê pîr Mehemed reşane.
Yê bûnê Xatûna Fexraye.
Yê birûsîyê Şê ’ebrûse.
Yê mirnê Nasir dîne.
Yê pezî Memê Şivane.
Xudanê marî Şêx mende. ,
Xudanê dûpişkî Pir Cerwane

Xudanê Cina Sexrî Cine.

Çînêt êzidyan:

Êzidî berê dû çîn bûn:Pîr u Mirîd,
Lê demê ŞêxAdî hatiye nav êzidyan u hindek hedusetêt nû 
danayn şêx haîin danan.
Heta niha em di bêjîn:
(Şêx u pîr gulêt-darekêne, ankû ji mala Adyanê).
Adyan ji peyveke gelek kevne Adyan u xelkê vê deverê 
badîna roj perêz bûn li sala 226 berî zayinî mir Êzdîn mîrê 
mîrgeha adyan bû,

Şêx di bine sê tay:
1- Adanî ku Şêxêt Şêxsin u Şêx Mûs u Birahim xetmî.
2- Şemsanî ku Şêxêt: Şêşim, Şêx Fexre din, Nasirdîn, Sica din, 
Şêx Mend, Amedîn, Baba din u Xatûna Fexra.
3- Qatanî: kû ji Şêxêt Şêxubeki u Birayhim ‘enzelî.

Pîr: Eve çil Pîrin: Pir Hesil Meman, Pîr Mehmereşan, 
Hacyal, Pîr Biwal Hesna Leka u Pîrê Cerwa hit.
Mirîd: Kû behra pitir ji êzidyan.

Qewlê îmanê bi çî nîşane:
Erê heke mirov gunheyekê biket binasêt kêne?
Çavî, zimanî, dilî aqilî yan nefsê ev qewlê ronahîyê li vê çendê 
di ket:
Hincîyê hukim kir li zimanî
Wey boriyê liber rehimanî
Wekî çil çile û micade hilanî

Hinciyê hukîm ket zimanê xweye
Bizanit wezine deng bikeye
Ne hewcey çile û micadeye

Ey zimano yê xebate
Xeberea xoş nebate
Xebera nexweş çî mif ’ete
Dê dilê însanî pê key rehete

Hey zimano yê sotinê
Xeberek wa hey neya gotinê
Dê boçî dehir key ruyê dinê

Vê car wekî gifit û goyê di nav bera çavî û zimaniyê dîsan ne- 
heqî dikefîte ser zimanî, her çende ziman jî bere vaniya xwe 
diket.
Çav baziyê serî
Dil xundkare wê liwî berî
Çav dibînit dil dixuwazit
Ziman dibêjit min dewerî : - "
Zimano xwezî min tu kirbaye ker bikerî

Çav baziyê bilinde
Dil xundkare wêl binde
Çav dibînit dil dixwazit
Ziman dibê bîne û minde
Zimano xwezî min tu birîbay ji binde

Ziman dibêjitê dilo ez delaim
Heta ji bate nexuliqit nête balim
Ez perçûmekî kerû lelim

Ji vê û pêve li ser nefisêye û çi bi serê xudanê xwe dikt, wate 
Ew kesê zimanê xwe zebit neket çawa di kefite di dafikada û 
Serê wî liber dost û hevela ranabit.

Subhane ji te subhane
Te dane min aqil û fame

Te ez ji şerqê birme şame
Hey nefisê ye bê merîfetê yê bê rêye
Şevêd giran te dawa li xedirêye

Şevêd giran tê dayim dawa li xedirêye û zêde tu li malêda 
Te xeyale li me hisakey çirey ji pête

Tê xeyale li me hisakey çirêd gurî
Gava teyirê dewletê firî
Yaru birêd axiretê nasbûnî ji me birî

Nefisê çendî tu dikey gumanê
Tu xalî nabî ji xedrê û duxanê
Te xeyale xudanê xwe xilas key ji îmanê

Nefsê çendî dikey xebatê
Wekî qazî di sekinit lipê pira silatê
Tu wa li hîviyê me bihêlî li kiş û matê

Te mal li me xirab kir hey kifirê
Te em xilas kirîn ji nesirê
Ji leyimûn şêebrus ji leyiletil qedirê

vêcar nefis li aqilî vedigêrit û dibêjit:

Aqilo xeberêd te di kurin
Qeda û qotkêd dinyayê dipirin
Diniya dunge lebiden û bibirin

Aqil dibêjit nefisê neweta
Ç-î kesê bixwet luqmeka bê reda
Roja axretê dê li pêşiyê bite qeda

Nefis dibêjit:
Nefise kebîre

Bihire û ne bîre
Ye h ser destê alemêye
Ye li bin destê feqire
Yê nefsa xwe kirî êqsîre

Feqîra êke çêkir
Xu ji xweşî û levizta dinê kir
Li vê dinyaê ber bi axiretêkir

Her weha li ser nefisêye ku ew kesê neşêt xwe zebit ketne çî 
biserî têt.Her car bi bitştekî ku ji dest derkefitî di şebihînit û di 
bêjit:

Wekî te bor beter bû
Lixav û hefsar li serî ker biker bû
Borê te li hemû mêrga wer bû
Ew şolê nefisê bû rengê xudanî ji ber zerbû

Wekî te bor nedibeste
Lixav û hefsar çon ji deste
Borê li hemû mêrga dikir qeste
Ew şolê nefisê bû rengê xudanî ji ber şikeste

Wekî heya ji hizin der dibî
Wekî rezekî bê ber di bî
Tijî gay û ker dibî
Xudan li axiretê vêra be bê mefer dibî

Heya ji hizin dûr dibî
Wekî rezekî bê şûr dibî
Tijî gay û kûr dibî
Bi kêr mêra têt heya û edeb û aqil

Ji wan nebin mişemir mebdeya 
Rê bi rastiyê dibit xweye

Bi Rêr mêra têt hizin û edeb û heye

Ev qewle bi temamî bo me nehatiya gotin û hindek sebêqê wê 
di jê mayin.

Qewlê hesedê al tewrî:
Ev qewle basê ferza li ser Şêx u Pîra beramberi mirîda her 
hosa basê birayinî u hevalîyê di ket:

Wê di bêjit hesedê al tewrî
Werin birayêt min yêt muşterî
Ev dinyaye bi çend lewna hat u bi çen lewna borî

Zeman neman wekî ber me
Ji dinê hilat heya u şerme.
Xelkê buxtanîyê girte serme

Hûn buxtan yekê meken biran
Dilê xo safî biken ji xedran
Zor ji vê dinê çon bi gunhêt giran

Zor hatne hedê rêya
Ew xebîr nebûn bi çu me’nîya
Ew şikir darin li hev rêya

Ew li hev rêya şikdarin
Li rêya şixadî di înkarin
Lew li axretê bi piştîn bi barin

Ewên yê li axretê bi barin bi piştî
Hincî mêrê dilê terîqeta xwe ji xwe hiştî
Wekî tovekî heram, tu bi havêjiye zeviyekê
Şîn bêt û negehiştî
Ku tovê te bû stirî
Ev bû kiryarê te kirî

50

Ins
titu

t k
urd

e d
e P

ari
s



Lew xudan ii axiretê vêra mabûy heyirî

Dibêjme we Şêxan û Pîra 
Çav nedene xirabe fêniya wîra 
Bar tê nîne çu cerk kûra

Dibêjme xudanêd kewnan û kara 
Di pêşiya xwe virêken pênc bara 
Mal namînin li van wara

Dem hatiya dê mala ji nav mala êwirîn
Neku dila bi çêra kul kein
Neku xelkê bi zimanê xwe sil keyin

Dilê min dibête, dibête
Padşa cerga lê di birête
Dilê min dibêjît
Ziman xemiya dirêjî
Padşa cerga lê di birêjî

Dibêjme we Şêxan û Pîr 
Mun di zana bin di dilgîr 
Da li axretê bêjin we hey Pîr

Pîro heke tu ney dildarî 
Û ne zanayekî xwey siparî 
Weye wekî li axretê gura tu xuwarî

Pîro heke tu ney rêberî 
Û heke dîlê terîqeta te ji te bixeyrî 
Herame maşê tu di xorî

Pîro heke tu ney rênasî 
Tu zalimekî dil qeyasî

Dê rêya şêx Adî bi çî naşî

Pîr bi nasînin
Heq li heqiyê dibînin
Rêya Şêx Adî çu misêmay tê nînin

Pîr dibê kerbin dibê sûne
Ew dizanin m’enê li kûne
Belê nezan di bêjin rê dûne

Wêl nezanêd pîr bêjî
Ewin yê xamiya dirêjî
Ewin yê derheqî birê axiretê dibêjî

Hinciyê derheqê birê axretê dibêjî
Kivanê wî dê mînit yî bê jî
Roja axiretê heyiriyê tîra xwe de biçî havêjî

Hinciyê derheqê birê axiretê dibête
’Êbek de li kivane wî derête
Roja axiretê yê heyiriye tira xo dê biçî havête
Hinciyê di gel terîqeta xwe dijmin
Barê wî dê asin bî
Cezayê wî dê sotin bî

Hinciyê li gel terîqeta xwe dijmin bî 
Û heke çiyayê sîpanê xelatê li binbî 
Roja axiretê ne ji van neji wan dibî

Hinciyê li gel terîqeta xwe erzan dibî 
Û li xêr û xêrata xwe kirî poşman dibî 
Roja axiretê dê sefîlekî sergerdan dibî

Heke birayekî te ji muqibile
Bi tera yê sotî dile

Li ser cewabe teya ewle
Heke ew desta ji te bihêle
Tu desta jê me hêle

Heke birayekî te ney ji muqibile 
Ney li ser cewaba teya ewle 
Bi tera ney sotî dile 
Heke ew desta ji te bihêle 
Tu desta jê bihêle

Ew birayê ji te dixwete
Li gel neke çu m’emelete
Ew kêr nayêt qet û qete

Ew birayê ney guhidare
Heke havîne û heke behare 
Ew ji kinarê baskave yê sare

Ew birayê ney bitere
Tîreke bê pere
Pavêje li pê mere
Ew birayê ney guhdaştî
Darek di destî da ney aştî
Her bixwe galey û bixwe qaştî

Me birayek divêt ligel xwe bira keyin 
Sidqê bi xwera teba keyin 
Sidqê bi xwera şa keyin 
Xemê bi xwera xema keyin 
Hey û ney vêkira dakeyin

Gelî bira liwe dikem rayê
Hinciyê mêrê heq bi rêya şêx Adî biheq
Serxweradayê
Nisbet bikêr mêrê derwêş nayê

Divêt mêrê derwêş yî qelender bî
Li ebadetê yî ferbî
Ne pîr gotneke dû xeberbî
Da li axiretê, li dîwana şêx Adî bi şifat bî bi mehider bî
Heke mêrê derwêş ney qelendere
Ney bi ebadete ney bi fere
Pir gotinek dû xebere
Li axiretê li dîwana şêx Adî û melik şêxsne
Ne şêfat heye ne mehidere
Gelî bira neku dila bi was wasken
Heq rêya şêx Adî serxwera nasken
Mêrê çêbin xwe ji destê zebêniya xilas ken

Gelî bira mêrê çêbin bi danê
Xebîr bin bi erkanê
Ji ewil dinê hate bi axir zemanê

Esey axir zeman heye
Gava hate ser giyanê we micadeye
Ew axir zeman bi xweye
We dibêjit hesedê feqîre
Neqila me bi şêxan û pîre

Hesedê feqîr we dibêye
Hinciyê naskirbû neqila mewlêye
Mesilê mîrê rêye

Pîro ji enzelê
Bikele li wê kelê
Da rû spî bî li mehfele

Da rû spî bî li mehfelêt mêra
Xebîr bî bi me’nîyan u çêra
Bi xavî me xo geştê têra

NAVEROKÊ POLA SES» »

Şêx Hesen
Êke ji xas u babçakêt me êzidya, piştî ŞîxAdîyê duyê li sala 
(591) ko çî li Lalişê hatiye dinyayê. Piştî babê xo şêxînî u 
mîryatîya miletî kirye, dîndarekî zana u mend u zor jîr buye şeş 
sala xewle maye heta kitêba (celwe) danaye. Gelek rê u ris- 
mêt nû di nav me da danayne. Piranîya mişûrêt pîra bi handa- 
na wî hatîne nivîsîn,

Şêsims wezîrê wî bû, ŞêxFexir extiyarê mergehêm bû 
sebaret xebitîna wî bo miletî Bedridînê paşayê Mûsil jê tir- 
syaye u rikmana wî kirye, me qewlek dirêj li ser vê çendê 
heye ev jî dû sebeq jî wî qewlî:

Bedredîn di bêjit:

Hey şêxsino yi bin Adîyê
Te lalişek ava kirye
Rêya hacaca ji mekehê birrîye
Şêx Hesen lê vedgêrit:
Hey bedridîno yî mûsilîye.
Bî wî kem êkî bêrîye.
Heca me zimzim u mîxar u kanîya spîye.
Padşa bi xo şîxadîye

Pîşti deshelatê şêx hesen xurt bûy bedridîn li serdaneka şêx 
hesen bo mûsil bi xedir li sala 644 k. dorand, milet pîştî wê 
çendê şepirze bû heta Şêşim hat u meferî lê kir.
Em der heqê Melîşêx sin di bêjin:

Melî şêx sin li ezmana şêxê sûnetê
’ i

U li erda qewet da nebîyêt ometê.

Qewlê Melek Şêx Sin:

Silav û sed silav
Hey meleko şirîn -kilav
Ya melek Şêx sîn ko baxo Şevexrê adiya ez bim xulam

Silavêd me li Melek Şêx sine
Hey mêrdaroy mezine
Ya Melek Şêx sin ji heybeta te dijmin dimirine

Şêxê mino ji Adiya
Rêbere ber suniya
Ya Melek Şêx Sin tu wê li dereca zor hîviya

Şêxê mino ji Lalişê
Ji qewlê te xilas bûn xişê
Ya Melek Şêx Sin tu baxo Şêfexrê Adiya
Ez beniyekê ji beniya bi tê dijê

Şêx mino temam
Ji di giriya te digrît şerq hetanî Şam
Ya Melek Şêx sin tu baxo Şêfexrê Adiya ez xu29lam

Tu behrî ez rume
Tu kanî ez come
Ya Melek Şêx Sin tu li deher ez kume

Tu behrî ez kanîme
Tu kelehî ez holîme
Ya Melek Şêx Sin tu li dehr ez li kume

* Mamostayê hêja ye fere melî Şêx Sin u Şêx Hesenê nav birî ji hev 
dû başqe keyn,.

Tubehrîezşîv
Tu zêrî ez ziv
Ya Melek Şêx Sin tu rojî ez heyv

Tu şemsî ez qemerim
Tu xundkarî ez babzerim
Ya melek Şêx Sin tu alimî ez defterim

Tu aiimî ez rêzan
Tu siwarî ez çogan
Ya Melek Şêx Sin tu goykerî ez meydan

Tuelfîezrume
Tu siwarî ez kaşome
Ya Melek Şêx Sin tu ferzî ez sunetim

Tu elfî ez bême
Tu bajêrî ez rême
Ya Melek Şêx Sin nav û di karêd te di-me‘nêne

Tu bajêrî ez suq
Tu miftehî ez sindrûk
Ya Melek Şêx Sin tuy mezini ezî piçûk

Tu babî ez pisim
Tu mekehî ez Qudsim

Ya Melek Şêx Sin tu mîrî ez meclisim 
Tu mîrî ez heval 
Li min tacirî ez delal 
Ya Melek Şêx Sin tu sûki ez sewal

Tu xinê ezî dirêj
Tu melhemî ezî rêj

Ya Melek Şêx Sin ji nav û di kerêd te dibim hawêj

Zêwe tu lalişî
Mekehê tu berê reşî
Ya Melek Şêx sin li maldara tu maltijî

Tu hostayî ez kitêb
Bixûne heke te heye ‘êb
Ya Melek Şêx Sin çêkirin ba te ne ‘ecêb

Tu hostayî ez binyat
Tu xetîbî ez civat
Ya Melek Şêx Sin tu el-hemedî ez tehiyat

Tu ‘alimî ez emelim
Tu mêvanî ez mezelim
Ya Melek Şêx Sin li nav û di karê tey kamilim

Ji kesa me tu kesî
Ji weliya me tu pisî
Ya Melek Sêx sin hem tu rûhî hem tu nefesî

Ji nefsa tu surrî
Ji horiya tu hurrî
Ji sedefa tu durrî

Ji durra tu sedefî
Ji Qurana tu elifî
Ya Melek Şêx Sin ji sunda tu bo me meshefî

Ji desta emînî 
Qur'ana tu yasînî 
Behrêd giran dimeyînî

Tu bo me meseb û dînî
Ya Melek Şêx sin xozma wê ruhê tu bidy û jê nestînî
Bi zor derecare gehînî

Esehî tu Melek Şêx Sinî
Mêrdarekê mezinî
Bînaya çavê minî
Sunet navê Şêxadî Melek Şêx Sin sekinî

Şêx Fexir:
Xudanê delîla, extiyarê mergehê. rolekî zor mezin hebûye di 
pêgehandina ola meda. Pila here bilind di zanîn u xudê 
nasîyê da zorbey zorî qewl u beytêt me ji qendîlê înayne u li 
nav miletîda gotine. Heta niha jî di vêt babê Şêx ji binemala 
Şêx Fexir bit

Eve jî qewlê Şêx u aqûb:

Çendî roje u çendî şeve.
Ez fikrîme ber xove.
Min masîyak li behrê dît durekfli deve. . \
Ew behre ewî masî u ewê dure di kêşte cem xove. •

Aqûb dibijît: hey şêxê mino sirrê
Heke ji ber wê behrê neba masî û ji ber durrê
Dê çewa min û te mêwîj dîbane li ser wê berrê

Şêx dibêjte: Aqûb min divêt mêrê mîr bî
Û yî wekî şêrê nêr bî
Bi çrya xo himberî Şêx bî

Aqûb dibêjît:Ya sayda mêrê ney mêrdare
Bi îlmê xo ney siware
Li axretê Şêxê wî jî yî bê zare

Şêx dibêjît: Aqûbo peza bi stewrî medoş 
Rastîya dila bi pola mefroş 
Mebe mihibê xelkê îman li koş

/\qûb dibêjît: ya seyda zêra mehavê zikake 
Jêk veke xaman û pake 
Zarok nayên li eslê make

Kesê kesan xoş divî
Kêr neyêt lê bi şik kevî
Tov nayên li qameta zevî

Ew zevya ser sedê yî dirêj
Yî paqije yî bê toze yî bê qirêj
Tê heye suret û tehîyat û nivêj

Ewe zevya zêde
Tu sê gêsna lêde
Ji ew paş tovê xd pêde

Ne ku tu bikeye dînî
Tovê xo li hişke beyare ne reşînî
Da li axretê stirya jê hil neynî
Biçîne wekî dizanî
Pavêjî tovekî pirr deqanî
Da xudan xinê bit bi dexlî bi danî

Ewe zevîya dewletê
Xudê dexlekî zav bidetê
Gelek xelk bi hesûdî rê di betê
Şêx dibêjît: Aqûbo jêk durîn serekanî û hişkero 
Heta hişke ro av bê detê 
Serekanî digehte ber mewlê 

Aqûb dibêjît: ya seyda

Ser ye sare an germe
Ew kanî çî binyat ji ber me
Xo kirye lê nayêtin çu derman

Şêx dibêjît:Aqûbo
Wexte tu ji pişta babê hiryay
Û li ber dayê meşyay
Ji kengî were bivê m'erîfetê hisyay

Aqûb dibêjît: ya seyda
Wextê ji pişta babê bume
Li ber rêya dayê bitume
Ji hingî were bivê me'rîfetê xebîr bûme

Şêx dibêjît: Aqûbo wextê ji pişta babê pîr bûy
Li ber dayê bi şîr bûy
Ji hingê were bi vê me'rîfetê xebîr bûy

Aqûb di bêjît: ya seyda wextê ji pişta babê kal bûm
li ber dayê tefal bûm
Ji hingê were bi vê me‘rîfetê xeyal bûm

Şêx dibêjît: Aqûbo wexte qalibê Adem pêxember nijî 
Ruh berdayê pê nigijî
Ew kî bû li wê der go (Elhemdu lîlah) û têr bijî

Aqûb dibêjît: ya seyda wexte qalibê Adem pêxember sewrand
Rûh ji qendîlê îna û tê eliqand
Melik Fexredîn li wê bo vêre sediqand

Şêx dibêjît: Aqûbo wexte qalibê Adem pêxember çêkir 
Bi ser û dest û pê kir 
Ew kî bû kasa qudretê lê kir

Aqûb dibêjît: ya seyda wextê qalibê Adem pêxember di bûwe 
Çê di bû temam di bûwe 
Bi firwara Siltan Êzî bi pêya çûwe

Ş'X dibêjît: Aqûbo da em xeber bideyn ji adem û palve 
Av hebû ne dihate bicûyan aşve 
Ewan çî dixwar lêşker meh û sal ve

Aqûb di bêjît: ya seydayê wella
Ewin melekêt wî mutewela
Xwarna wan şikrîn bû Elhemdilla

Ew bûn melekêt sekinîne
Jî nûra îlahîne
Xwarna wan El hemdulîlla û şikrîne

Ew bûn melekêt wî yêt cebêre
Xundina wan ji dêre
Ewan tiştek ne dixwar ji rehmeta xudê dibûn têre

Şêx dibêjîtê: ezim lawê riwale
Min goy revand nava (124) hezar siware
Ez dê çim min rastîya xo ne gote çû yare
Aqûb dibêjtê: ya seyda ezim Aqûbê Musa
Hey fexroyî fêrisa
Turûnêli meclisa
Yê wekî aqûbê Musa çîye şêx Fexrê Adîya jê biketin pirsa

Şêx ji aqûb pirsîye
Aqûbo tu bi hisnê key bi cinsîye
Bi melekê bêrîye dê rastîyê bo min bêjîye
Min ecêbek dîtîye
Welat û ber welat gerrîye
Ne’eyare ne muwe ne zimane û ne gewrîye
Welat û ber welat diçûwe

Şaristana qewî bi rûwe

Aqûb dibêjitê: ya seyda ya te dîtî ne ecêbe 
Deftere û kitêbe 
Tê heye ‘ilmê ji xêbe 
Alimê we nema bû çû kitêbe

Şêx ji Aqûb: di pirsîye
Tu bi me'neyek bi cinsîye
Bi melikê bêrye dê rastîyê bo min bêjîye 
Bêje min jehra marî ji çîye

Aqûb di bêjtê: ya sayda ew me'na li ba min hene 
Erdek nîne hukmê Xudê lê nîne 
Jehra marî ji xozya filêne

Filên xozya xo havête
Mar di gehiştê di mête
Der sed jehra xo pî girête

Şêx ji Aqûb: di pirsîye
Tu bi hisnê key bi cinsîye
Bi melikê bêrîyê dê rastîyê bo min bêjîye 
Nijyara vê dinyayê ji kengî heta kengîye

Aqûb dibêjît: Şêxo destê bi zebûne
Wê deng diket bi nehîne
Nijyara vê dinyayê ji şembu heta bi îne

Li înîyê dana esase
Li şembûwê kir xelate
Piştî heft sed sala heft sirr hatine durren û kase 
Li çarşembûwê birrî kirase 

Şêx ji aqûb di pirsîye

Aqûbo tu bi hisnê key bi cinsîye
Bi melikê bêrîye Dê rastîyê bo min bêjîye
Nîveka vê dinê li ku di bîye

Aqûb dibêjte: ya seyda min zor dîtin yî bi delîl
Tê heyne sidq û sebîl
Nîveka vê dinê quds û Xelîl

Şêx ji Aqûb di pirsîye
Aqûb tu bi hisnê key bi cinsîyê
Axa ji ber qalibê Adem pêxember may li ku dibîye

Aqûb dibêjte: ya seyda min bax dîtin meksûr
Lê dixunin Bilbil û şalûl
Axa ji ber qalibê Adem pêxember may pê avakir Beytu Al- 
Me‘mûr

Şêx dibêjtê: Aqûbo hindeka dî li wê mabû 
Aqûb dibêjtê: ya sayda alimê we nemabû 
Dara Xurmê jê peydabû.
Şêx dibêjtê: aqûbo hindeka dî li wê mabû 
Aqûb dibêjtê: ya sayda alirriê we nemabû 
Hemû tişt jê peyda bû
Şêx dibêjtê: Aqûbi hindeka dî li wê mabû 
Aqûb dibêjtê: Ya seyda alimê we nemabû 
Cin teyare revabû
Li ser cîyê ke‘betulla dana bû 
Behra hemû kesa jê neda bû

Padşê min di qedirand
Tiştek jê di efirand
Qalibê Adem pêxember pê di stirand

Şêx dibêjtê: Aqûbo hero ku roj hilltêye 
Min destek goşt ji te divêye

Ne ji nêr çêbit ne ji mê ye

Aqûb dibêjtê: ya seyda hero ku roj zeriqî
Nûr ji nûrê tifiqî
Şem ‘ûnî kêb ji berî xuliqî

Şêx ji Aqûb di pirsîye
Bi melikê bêrîyê dê rastîyê bo min bêjîye 
Ê bi behrê xeniqî kîye 
Ê ji berî xuliqî kîye 
Ê ji berî stiryîn kîne

Aqûb dibêjtê: ya seyda
Aqûbê Musa destê tê yê bi zebûne 
Wê deng dike bi nehîne 
Ê bi behrê xeniqî Fer ‘ûne 
Ê ji berî xuliqî Şêm ‘ûne 
Ê bi berî stiryan her heft mêrêt kafêne

Şêx dibêjtê: Aqûbo hey cerg reşo
Tu bivan me'neya mebe serxoşo
Helalya xo bi heramîya xelkê me firoş 
Aqûb dibêjtê ya seyda em li bate didkrîn 
Bi saf û( heybetêt) te di fikirîn 
(înşallah) helalya xo bi heramîya xelkê ne dirîn

Şêx dibêjtê: Aqûbo çend em û qelenderîn 
Bi me'neyîn û bi xeberîn 
Em dizanîn ‘alimêt vê dinyayê çend qenderîn 
Ji xêrî şêx Fexrê Adîya hûn hemû werin

Şêx dibêjtê:Aqûbo kelat û berkelat
Agirek we tê helat
Li ber sotî çiqas deşt û welat

Aqûb dibêjtê: ya seyda dilê min kela nijî 
Agirek wê tê girmi jî 
Li ber çiqas weiat û cî

Şêx dibêjtê: Aqûbo fikrîm li fikrekê
Dama bûm bi umrekê
Sed û bîst û çar hezar bikirî dîtin bikirekê

Şêx tê xebera xoş divê
Sor û spî û reş divê
Şeş û şeş û şeş divê

Aqûb dibêjtê: ya seyda
Şeş wê serî re
Û şeş wê di dergehê mîre
Û şeş dane xelkê êrf û yî zanayî jîre

Şêx tê xebera hind divê
Sor û Spî û reş divê
Hind û hind divê

Aqûb dibêjtê: ya seyda
Hind wê li ‘erda li rewa
Hind wê li ezmana li hewa
Şiruteke Şêx Fexrê Adîya êk ji ewe

Şêx dibêjtê: Aqûbo wextê min borê xo lebisand 
Min bire meydana mezina û melika reqisand 
Min bi herfekê Aqûbê mûsa-tirsand

Aqûb di bêjtê: ya seyda
Hey Şêxo ji mala Şêx Şerefe
Tu xudanê kitêban û mishefe
Ê wekî Aqûbê Musa çîye Fexrê Adîya biketin gefe

Şêx di bêjtê: Aqûbo wextê min xo hilkende
Min li ber kir tukan û zende
Wê rojê min li Aqûbê Musa birrîbû derbende

Aqûb di bêjtê: ya seyda
Ez Aqûbê mitirbim
Ez hatime dê li vir bim
Heta roja qîyametê li ber qedemgeha Şêxê xo pir bim

Şêx di bêjtê: Aqûbo hindo
Hey qitbo giran reco
Tu ji kengî were bi vê me‘rîfetê hisyo

Aqûb dibêjtê: ya seyda hindek ku di hindane
Top û cebil xane dune
Ji hingî were bi vê me'rîfetê bûme

Şêx dibêjtê: Aqûbo ji hind heta bi atiqate 
Dê kivanek li te kim xelate 
Dikrê wî biçit welat û ber welate

Aqûb di bêjtê ya seyda
Kivanê bi dey min dîm ji heqîyê
Ne ji ter bit ne ji hişk bê
Gelek aşiq te hebin bar û pişk bê

Şêx dibêjtê: Aqûbo dê kivanek li te kim neyreza 
Pê me nekefte pê merza 
Da sivore xo veneşêrin li derza

Aqûb di bêjtê: ya seyda
Kivanek di deye min çen qenderbê
Dermanê wî ji Musa zer bê
Cotek bizmê li ber bê •

Şêx di bêjte: Aqûbo hewe roja kifir li belaye
Heke fereca xudê û $ex Fexrê Adîya ne di gehayê 
Ewê rojê Aqûbê Musa ne dibû ji bedena dayê

Aqûb di bêjtê: ya seyda
Hewa roja kifir deştê
Heger fereca Xudê û Şêx Fexrê Adîya ne di ewê rojê gehiştê. 
AqûbêMusa ne di bû ji piştê

Şêx dibêjtê: Aqîbo pira siratê zere
Te bihin ji misk û inbere
Dîndara siltan Êzî ya bi male û bi sere

Aqûb di bêjtê:ya seyda
Pira siratê keske
Te bihin ji bixur û ‘enbere û miske
Dîndara siltan êzî ya bi male û bi rizqe

Çêrek ji yêt me’rîfettê
Nefesek ji yêt heqîqetê
Şêx ji Aqûb razî bû bi vê xilmetê
îro bo dinê sibey bo bangê axretê
Em di kêmin Xudê yî temame
Laliş:

Av ji durrê werya
Bû behr û pengîya
Pedşê min merkeb di best û nav gerya

Pedşê min li merkebê di bû siware
Pedşaye u her çar yare
Li lalişê sekinîn got eve heq ware

* bo zêdetir zanyarîya birêne govara Laiiş jimare 1 salal 994

Be’dî çil salî bi hijmare . ■■■'^■■-r:‘! -"4
Erdî bi xora negirt heşare
Heta laliş bi nav da di hate xiware. ■

Laliş ku di hate
Li ’erdî şîn di bû nebate
Pê zeyinîn çî qas kinyate.

Belê Laliş cihê pîrozê me êzdyaye Kaniya Spî u zimzim u 
nîşan u aqide u qubêt çendeha xasêt me lê hene her ji kevin 
da ye di destê me da bû. Lê li ser demê peydabûn u belav 
bûna mesîhîyê ji dest me der keft heîa Şîxadî hat u careka dî 
Lalişê bo miletî vegerand, tev rê u rismêt me yêt fer li Laliş 
têne kirin ax u ava vê gelî u dar u berê wê li ber ye pîroze.

Mir Ce’ferê Dasinî:
Aşkiraye mêjûya bawerya êzidyan geleka dûr u dirêje, ye 
pirre ji perkêt xo ragirîyê u qurbanîyê sebaret parastina vê ola 
şirin babkalkêt me di bêjin heftî u dû firman bi serê me hatîne 
Ek ji wan firmana dijwar ku li salêt (225-226) koçî li ser demê 
xelîfê ’ebasî (Mi’tesim) hingî mir Ce’fer mîrê devera Şêxan bû, 
Xelîfey dû cara leşkirekî giran virêkire şerê êzidyan.
Lê mir Ce’fer u milettî her dû cara leşkirê xelîfey şikand. Vêca 
xelîfey li sala 226.k leşkirekî giran bi serkêşya eytaxê tirkman 
hinarte şerê me. Piştî şerekî zor dijwar leşkirê mîr Ce’fer 
şikest. Mîr Ce’fer xo neda destê dijminî u jehir vexwar. Eytaxî 
deh hezar malêt êzidyan bi êxsîrî kêşkirne devera Tikrît.
Piştî hingî jî bi bedîlêt sala êzidyêt wêder her Li ser bawarya 
xo mabûn u nan u mastê xo di înane lalişa nûranû.

Şêşims:
Dîsan êke ji xasêt me êzidya Şêşimsê wezîf bû, meferê miletî 
bû. Bi navê Şêşims tewrêzî jî yî navdare, Şeşim u Şêx Fexir u 
nasirdîn u sicadîn her çar pisêt êzdînemîrin li Laliş bûn, eve jî

qewlê Şêşimsê Tewrêzî.

Qewlê Şêşimsê Tewrêzî:

Mestim ji qedehê
Lalişê xudanê qubehê 
Dê bi Şêşim deyn medehê

Mestim ji dîwanê
Dê bi Şêşim deyn beyanê 
Ya Şêşim te em înayine ser erkanê

Ya Şêşim tuy rehîmî
Xeliqê min ji qedîmî

Ya Şêşim tuy rehmanî 
Xaliqê minê canî 
Li hemû derda tuy dermanî 
Li hemû muxliqa tuy rehmanî

Ya Şêşim tu meferî
Xaliqê minê her û herî
Rizqa didey diberî
Herre mare, herre mişke
Herre terre, herre hişke
Ewan jik bi Şêşim hebit par û pişke

Herre reqe, herre mare
Herre mifxiya, herre dihare
Ewan jik bi Şêşim hebit pişk û pare

* Mamostayê hêja bo zêdetir zanyarîya li ser rolê Micêwrî birêne 
kitê ba Gundyatî ji lapere 51 -65

Ji malê heta bi male
$ê$im xudanê sîqalê
Em Şêşims nabirrîn ji xiyalê

Ji derecê heta derecê
Şêşim xudanê ferecê
Dest û damanêd Şê$ims dê tiwaf keyn
Şûna ke' bet-illahê û hecê

Ji sitûnê heta bi sitûnê
Çend mifte heye li hindiru xizînê
Ya Şêşims, te dane destî me rîfetê û nasînê

Micêwrê Gundî:
Her gundekî me tu biçiyê qub u aqid u nîşangehêt çendeha 
xas u babçakêt me lê hene. Tawfêt xo îd u ’ erefatêt xo u heta 
vê dimaykê xêr u şerêt xo li ber cihê wan xasa di kirin.mirîyêt 
xo jî li ber gor diken.
Kesê sexbêrîya nîşanêt van xasa biket di bêjnê micêwir anku 
şunmayê wan xas u babçaka civata gunJiya li koçka mala Mi- 
cêwrî di bit. Her hosa Igera qewla uBabê Şêx u kohikirna xêrê 
bo mala Şîxadî li laLişê Micewir rêberya wan di ket. Lewa de- 
wrê micêwrî di nav gundîyada dewrekî ber çave li tev xêr u şer 
u ray u tekbîra u ji ber vê çendê micêwrî li nav gundîya erk u 
mafê xo yê raçav kirî heye.

Qewlê hezar u êk nava:
Ev qewle pesniya Xudê dilovan u Tawsî Melek u hindek xas u 
babçakêt êzidya di ket. Dîsan diyar di ket ku sur u xelatêt wan 
ji ba Xudê te’alaye, kevnarya wan u Lalişê di nav sebeqêt

* nie ev qewle liemu ne nivîsî bo xundina lainainya qewlî bila.Mainosla binêrie 
govara karwan jiniare (80) 1991 ku hêja Bedel l'aqîr Hecî belavkire.

qewlî da xuya di bit:
Eve jî Deqê qewlî:

Padşayê min hezar u êk nave
Ev dinya li ba wî se’et u gava
Ew di zanit li behra çend keşkûl ave
Li besta çend kevir di nave
Ewî hewa kire bûk Adem kire zave

Çendî banîye çendî pesare
Çendî berîye çendî behre
Hemû li ser kefa siltan Êzî diyare

Çendî pesare çendî banîye
Çendî behre çendî berîye
Hemû li ser kefa siltan Ezîye.

Pedşayê min yî bêrîye
Xozî min bi zanîye
Ka gay meztire an masîye

Şirûta min ji vê ye
Teftêş ji vê ciwabêye
Masî heft cara meztire ji gêye
Birme ber destê wî hostay
Heft melek sekinîne li ber wî gay
Her heft xas u qelenderêt pedşay

Pedşê min yî bêrîye 
• Ewan xasa Mîr Nasîye 
. Ser werê her hefta melek adîye

Ew behra bi nav nisêbîne
Bi rayê wan şeqîne
Kasek ji wanre di îne
Her heft bûne Melekêt zemîne.

Her hefta jê vedxiware
Dûr mewicî bû behre
Kasek jî wan ra di hinare
Gay u masî jê vedxiware
Lew ser pişta xo qebûl kirin deşt u banî u berî u behre

Hate ba sure xudanê kasê ;
Hey rikno ji esasê
Siltan Êzîde bi xo xudanê kasê

Ew kas da Şêx Misafir
Hey welîyo çendî faxir
Lew sura pedşa hate ba te ji ewil hate bi axir.

Ew kas da Şêx Berakte
Xelat kir bi heft xelate
Lew ji ’erda firî ço semawate.

Ew kas da Êzdîne Mîre
Ew li dinê u axretê xebîre
Li dinê u axretê sekinîn ser milê Şemsedîn u Melik Fexredîne

Ew kas da Şêx u Bekir
Hey şirîno yi weke şekir
Pedşay keremek bi te kir
Lew ciyê xo li ba te kir

Ew kas da Şemsê êzdîne
Mifte u kilîlêt qudretê bi destê wîne
Li ’erda u ’ezmana girtin u berdan bêyî şêşim nîne.

« mamostayê hêja me temamya vî qewlî ne nivîsî bo xundina temam 
ya qewlî birêne wutara hêja bedel feqîr hecî li govara karwan.

Ew kas da şêx sunetê
Kerem ji xudê wê kasê bora tê
Sîhîd pêxember bi wê kasê di bû meste
Ewî ne pê hebû ne deste
Lew siltan êzî ronahî li ber di xiste.

Sê sed u şêst u şeş nebî di mursilin
Hemû ji wê kasê di xemilin
Hemû li ber hikumeta siltan êzî di xurcilin.

Ya siltan Êzî tu wê li erda wê li ’ezmana
Tu wê li behra tu wê li binyana
Tu wê li zara tu wê li zimana
Tu wê li çiya tu wê li sikana
Miraza em ji te di xiwazîn dîne u îmana

.Qewlê îmane bi çî nîşane:
Naveroka vî qewlî basê ezelîya surê di ket, u pîrozya Laliş u 
Kanîya Spî u çawa sura xasêt me nexasmê ŞîxAdî u Sêşims u 
Melik Fexredîn u meiî Şêx Sin her ji wê kasê u wê nûrê ye her 
hosa pîrozya xerqey:

Berî ne ’erd hebû, ne’ezmane,
Ne behir hebû, ne binyane
Ne çiya hebû, ne sikane
Rê hebû terîqete
îman hebû me’rîfete
Ewê rojê Kaniya Spî kir qublete

Ewê rojê Kaniya Spî kire qubleta mêrane
Ji berî ne ’erd hebû,ne ’ezmane
Ne çiya hebû, ne sikane
Da em medeha jê bideyn nîşane
Çendî medeha jê dideme
Ji berî îsa bin miryeme

74

Ins
titu

t k
urd

e d
e P

ari
s



Ji berî lewh u qeleme
Ya siltan Êzî ji berî hingî bi not hezar salî ez li ba te me.

Xidro îbin Xidir
Te kas da min bukir
Min vexwar bi nav u dikir

Xewasa jê înabû durre
Kesekî li ber pedşê xoyî bi heft surre
Dê ji wan behra derînin durre

Dur ji behrê deranî
Siltan ŞêxAdî ser kefa xo danî
Jê çêkir tanc u hile xerqê nuranî
Bir ser xora danî

Ji wê di îna xiware
Li ber sekinîn her çer yare
Go: xozî me bi damana xerqê siltan ŞîxAdî hebit pare.

Siltan ŞîxAdî xerqe li ber kir
Tancekî reşî nûranî bi ser kir
Feqîra li pê sefer kir

Kiras gihorîn:
Em na bêjîn filan kes mir nexasme heke bab çakek bit, belkû 
di bêjîn kiras gihorî, ankû êkser leş u giyanî jêk cuda di keyn, 
Leş ji axê ye u bo bin axê, lê giyan herî saxe u na mirit. Ji ber 
vî giyandarî di çite ber gîyandarekî dî da, li ser kar u ’emelêt wî 
di mînit, heke di baş bin dê giyanê wî çite di ber giyandarekî 
baştir da u heke di bed u şaş bin dê çite di ber giyanderekî dij- 
war da u azarê kêşit, heta bi xo ser rast di bit.
Hema êk mir dê qewlê seremergê li ser gorê wî bêjin demê 
dadhêlne gorî u berê sedrînê li ser singî dadnên eve jî deqê 
wî qewlî:

Qewlê seremergê:

Rojekê ji rojane 
Xelkê ‘êrfî zane 
Hilûn ji mirinê biden beyane

Xelkê ‘erfî zane werin 
Li van beyana bifikirin 
Sitrekê ji mirinê bi xo bigrin

Ew surra min di kujî 
Dest û ser û pê û qalib nijî 
Miskîno bin Ademo hilû bijî

Ji bana nizil bû ew surre
Nesîbek ‘efrand bû bi mirre
Emî di-razîne heke hendeke û heke pirre

Behra heq wetinî 
Neh meha tê sekinî 
Ji qudretê mekinî

Ji qudretê kirbû temame 
Çî behreke bi-xemame 
Bin êqsîrê te ez bûm xulame

Fikrîm li wê fikarê
Li mersûmê li firwarê
Min zor ferîqe kiribûn ji wê behrê

■ Min zor farîqe kiribûn ji makê 
Wezna didem Şibakê 
Bi rû da çome zikakê 
Ez daname ber bedenê makê

Li mm cema di bûn xizim û lêzim û cînare 
Babî minêkare ji mêrê mîra 
Bi şa(yî)ya dîwanêd feqîra

Bi şa(yî)ya day û baba
Qewal wê distrên def û şibaba 
îlehiyo te em xinê kirîn dû ava

Îlahîyo te em xinê kirîn
Ji berî roja em bimrîn
Te bi weledekî nêr em şahîkirîn

Çî weledekî miskîne
Danabû linav tabûteke darîne 
Bi şevê û rojê hijîne û girîne

îlahiyo pirr kereme
Şifqeta te hebit li bin Ademe 
Te em rakirîne ser qedeme

Li ser qedema di gerriyam
Rûh hate dest û pêyam
îlehiyo bi te firriyam

Li ser qedema di- bezim
Li surra mîrê xo bi lezim
Pisporê babê xo ezim

Çî lawekî sermeste
Bi surra mîrê xo vediweste
Bab maliyek jêra dixweste

Çî meleka bi ray û tekbîr
Lê di-êwirîn coqetêd feqîr

Vêra hebû nîşana mîr

Vêra hebû nîşana mîr îşallah
Be‘dî wan hewla
îlaniyo te em kirîne malxoyêd mala 
îlahiyo nema bisebrin 
Te bi zêr û mal kirîn
Bese bixoyn bideyn heta roja em bimrîn

Meke em derwêş
Rêya heq bikyn teftêş
Liber nav û dikrêd te bibîn hawêş

Talan kirin bi carek
Ne rasmal ma ne dîndarek
Ne li me di pirsî ne birayek ne yarek

Teyrê dewletê firrî
Te li me hesa kir çirê bi girrî
Suxameta te yar û birêd axiretê nasîn ji me birrî

Suxûmeta te yar û birêd axiretê ji me birrî nasî
Sotin libin vî kirasî
Hind bi zebûnî hind bi pêxwasî

Bendekî teme yî zebûn
Te ez dam ji ‘erdekî nebûn
Xêr û şerr libin destê te bûn

Bi te didem xêr û şerra
Hîmeta te hebit min rra
De'wedarim bi navê te rra

Navê tey dikirîn
Şaf û heybetêd te fikirîn

We’de hatiye rojekê em dê mirîn

Rojekê ez nehiş bûm 
Bendeyê melikê ‘erş bûm 
Ketime nav nivînê û nexoş bûm

Nexoş bûm ketime nev nivînê 
Hatine ser min lêzmêt xûnê 
Bi zêrr û mal na ême kirrîne

Neye bi zêrre ne bi male
Babî pîremêrî kale
Gotê: ‘ezîzê min,ji heft weleda ev welede min heye li balê

Ne bi zêrre ne bi malê dinê
Babî pîremêrî kaley finê
Got: ‘ezîzê min, ji heft weleda min wê heye bi tinê

Bab dibêjit: ez çî bikem çî çar kem
Deh peza bi qurban kem
Serê xo bi şikran kem
Banga mine nebî Simayill ku bankem
Benga min nebî Simayil
Babî pîremê kaley Sefîl
Go: tirsa min ji saf û heybetêd ‘Izrayîl

‘Izrayîl melekê mewtê
Li hemû dera li hemû ‘erda ew tê
Go: ez hatîme zor bibirim ji hewtê

‘Izrayîl Melkê mêrana
Vî delq û tancêd feqîra '
Go: îlahiyo te em razandîn wekî eqsîra 

‘Izrayîl perrî bi-kirrim

Hawirrî şara difirrim
Ez nehatîm nobê li kesê bigrim 
Ez hatîme bab û pisa jêk bibirrim

‘Izrayîl perrî bi-keskim ,
Hawirrî şara diçiriskim /
Ez ne hatîme nobê li kes kim 
Ez hatîme vî qalibî ji nefes kim

Ya me ji wê bû
Rûh ji dest û pêya nijê bû
Ya me ji wê bû

Şûrrê li gel rûhê behs kir
Xo nerm ji dest û pêya xilas kir
Ewê der sa‘et xudanê xo li wêder nas kir

Li min digrîn jin û mêre
Hiznek biken şêran şêre
Eve bû kasa ‘inzel jêre

Ez tazî kirim û hiştim
Ser pûşekî danam û şuştim
Ez bi ava germ piriştim

Kivinê min di pîve
Qerqere dû bost û nîve
Miskîno bin Ademo hilû bi pîve

Kivnê min hijde gaze
Danabû ser cinaze
Wê li min digrîn wêlî û biraze

Kerem ken dû dara bînin 
Werîsekî tê werûnin

Cinazê min ser deynin

Ew bû dara leylûn sedre
Hilgirtî bû yar û bira
Min ji mala mezin xwestî bû xatire

Kirime der ji mala mezin 
Kiçik û mezin li pê min di bezin 
Zênara li xilmeta xerîba çî bi-lezin

Birime allyê goristanî
Li ser axa tirbê danî
Hind wê digirîn bo vî clwanî 
Axir ji rûwê dinê di bû fanî

Dema di kolin tirbe
Ji şerq heta bi xerbe
Kes nema venexwarî bû ji ew şerbe

Tirba min temam kir
Serê min di nav kir
Min li mala qedîm silav kir 
Silavêd min li mala qedîm 
Birime nav xelkekî zorî zavî hezîm 
Min go: îlehiyo tuy melikê kerîm

îlehiyo melik el- ‘erşe 
Ser singê min radixên ferşe 
Her ferşek wekî xerşe

Heriyê datînin li derze 
Axê di-înin ser min bi leze 
Dû kêla danên go:eve ferze 

Kerem ken û deng hilînin

Terqînê û yasînê li ser min bixwînin 
Navê Xudê û Tawûsî Melek li ser min bînin

Ew bû kêla serê sedrî
Wêli xelkê nazikî letîfî hedirî
Ceyize li xerîba bigrî qedrî

Kirim xaniyê bê derî
Dû hatine ser min wê dixûnin wekî teterî 
Min îna heft dolabêd aşa li serî

Dû hatine ser min wê di kene qîr û qale
Êkî kerre êkî lale
Wê ji min dipirsin hal û hewale

Tirsa min ji yê kerre
Dim bûsê wî heftî perre
Rojê sê cara tête bi diyarî min re

Tirsa min ji yê lale
Heftî batman dimbûs heye li bale 
Ewê li ser rûha min bûye hewale

Ku li min dihilînit dimbûsî
Wê jê diçin birq û birûsî
Ji tirsa da dil û hinavêd min pêkve di nûsî

Gava min dweste
Heftî batman dimbûs asin heye li deste 
Ji tirsa da zimanê min şikeste

Dû hatine ser min ji min dipirsî
Çeqmaqê wan weke kursî
Miskîno bin Ademo, tu çî însî tu çî cinsî?

Bin Admo, hûn li kûne •
Herro siba radibin şerrêd we di-nûne \
Me çû xêrêd we nedîne

X
Bin Ademo, em bi xo xêrîn
Em razdarêd cebêrîn (
Em xudanêd xêra na-azêrîn

Dû hatne ser min çav di mezin weke tas
Tilî di-wane weke misas -
Nênûk di-wane weke das
Min go: sed xozma wê rûhê ye bê sûç bê binas

Dû hatine ser min çav di-mezin weke stêr
Tilî di-wane weke bêr
Nênûk di-wane weke kêr
Min go: sed xozma rûha ehlil xêr ne şed xozma ruha ’inkêr

Dû hatine ser min sehte ‘l-sixûm
Di- bilindin sehtek mezin
Ji tirsa dil û hinavêd min têk dilerzin

Dû hatin ser min di-reşin wekî feqîr 
Bisk di-nermin wekî herîr 
Vêra hebû nîşana mîr

Gava di hatin û diqedimîn 
Çêrekê di kelimîn 
Bi ‘ ilmekî di’ilmîn 

Ew bû ‘ilmê qatê
Zebêniya ez birime ser pê pira şiratê 
Ew bû ciyê xudê lê diket sifetê

Ew şifet ye we ye
Pira şiratê, aliyek behişte, êk tariye êk dojeye 
Haweke yar û birêd axiretê ser gune(h)karêd bira heye 

Ew şifata bi-nîşane
Pira s iratê, aliyek behişte êk tariye êk dojeye 
Haweke yar û birêd axiretê ser gun(h)karêd birane 
Em di-kêmîn Xudêy temame

' ' ' ' •
7

